
Gaur hasiko da Altsasuko Alde
Zaharreko Euskal Jaia. Bihar
Dantzari Txiki egunarekin izanen
du segida. Etzi artisau azoka dago

Eskola publikoen
topaketa igandean
Arbizun

Sakanerria >> 05Sakanerria >> 11

Eguraldiaren
gainetik, maiatzak

>>8

Zabaleta, gure
txapeldun berria

>>3

Mariñelarena,
Montmelón lehena

>>18

Gozamenez, sexu heziketako
murrizketekin kexu >>9

Udalekin adostu ondoren,
Mank-ek aurrekontua du >>15

Arakilen
ekonomia
sustatzeko
plana dute >>11

Iturmendiko
mediku etxean
bi etxebizitza
eginen dira >>11

Alerta Gorriak 
Oi! musikaz
beteriko diskoa
osatu du >>22

On Egin!
Altsasun, kultura
eta platera
elkarrekin >>5



Musika 
Ruso Sala eta Oskar Estanga.
Maiatzaren 3an, ostiralean, 20:00etan
Irurtzungo kultur etxean. 

Izaki gardena. Maiatzaren 4an,
larunbatean, 23:00etan Etxarri
Aranazko Derry tabernan. 

Nöle Enox Dj´z+Reviverb
live!+Txen+Insane sound sistem.
Maiatzaren 4an, larunbatean, 23:59
Altsasuko Lezea tabernan. 

Eskola antzezpena. Maiatzaren 6an,
astelehenean, 12:00etan Altsasuko
Iortia kultur gunean. 6-9 urte bitarteko
ikasleendako. 

Kontzertu erraldoia. Maiatzaren 8an,
asteazkenean, 17:00etan Altsasuko
Burunda frontoian. Institutuetako
ikasleak. 

Dantza
Dantzari Txiki eguna. Maiatzaren 4an,
larunbatean, Altsasun. 

Antzerkia
Publikoari gorroto. Maiatzaren 5ean,
igandean, 20:00etan Irurtzungo kultur
etxean. Huts teatroa. 

Dokumentalak
Apaizac obeto. Maiatzaren 4an,
larunbatean, 19:00etan Arbizuko
udaletxean eta maiatzaren 8an,
asteazkenean, 20:00etan Olatzagutiko
kultur etxean eta Jon Maia bertan dela. 

Mendi irteera
Sarabe-Zerain. Maiatzaren 5ean,
igandean, 7:00etatik aurrera. Etxarriko
Larrañeta elkartea. 

Txirrindula irteerak
Altsasu-Xabierko gaztelua.  
Maiatzaren 5ean, domekan, 6:45ean
Altsasuko Zumalakarregi plazatik. 118
km. Burunda Mendi Bizikleta taldea. 

Erakusketak  
Uraren gazte foroa. Maiatzaren 5era
Altsasuko Iortia kultur gunean.
Aralarko Mikel Donea I BHIko ikasleak.

Oihanetik itsasora. Maiatzaren 3tik
5era, ostiraletik igandera, Arbizuko
udaletxean eta maiatzaren 8an eta
9an, asteazkenean eta ostegunean,
Olatzagutiko kultur etxean. 

Lentzeria. Maiatzaren 4an,
larunbatean, 19:00etatik 21:00etara
eta maiatzaren 5ean, domekan,

11:00etatik 14:30era, Gure Etxeko
beheko solairuan.

Koldo Arnanz arte eskola. Maiatzaren
7tik 26ra Altsasuko Iortia kultur
gunean. 

Hitzaldiak
El conquistador del fin del mundo.
Maiatzaren 9an, ostegunean,
Olatzagutiko kultur etxean. Hizlaria
David Seco.

Tailerrak
Konpostatzen ikasteko ikastaroak.
Maiatzaren 3an, ostiralean, 10:00etan
eta 19:00etan Etxarri Aranazko kultur
etxean.

Informatika. Maiatzaren 4an,
larunbatean, 10:30etik 13:30era
Etxarri Aranazko Karrikestu elkartean.
Emakumeendako. 

Nekazaritza ekologikoa. Maiatzaren
9an, ostegunean, 16:00etatik
19:00etara Altsasuko Intxostiapunta
gazte gunean. 

Bestelakoak  
Planta T, kosmetika naturala.
Maiatzaren 8an, asteazkenean 17:00etatik
19:00etara Altsasuko Intxostiapunta
gazte gunean. 14 urtetik gora.

Deialdiak 
Euskal Presoak Euskal Herrira!
Maiatzaren 3an, ostiralean, 20:00etan
Irurtzungo, Lakuntzako, Arbizuko eta
Etxarri Aranazko plazetan,
elkarretaratzeak. 

Gure sinboloen defentsa. Maiatzaren
4an, larunbatean, 12:30ean
Lakuntzako plazan.

Eskolen arteko topaketa. Maiatzaren

5ean, igandean, 10:00etatik aurrera
Arbizun. 

Euskal Presoak Euskal Herrira!
Maiatzaren 5ean, domekan, 20:00etan
Altsasuko plazan, elkarretaratzea. 

Sakanako Langabetuen Asanblada.
Maiatzaren 6an, astelehenean,
15:30ean Altsasuko Gure Etxean.

Festa batzordea. Maiatzaren 7an,
asteartean, 20:00etan Etxarri Aranazko
udaletxean. 

Libe Ayerdi
Perurena 
6 urte, ZORIONAKprezio-
sa!! Ze ongi pasako dugun
bihar! Prest? Guapa guapa
jantzi eta… sorpresa!! Musu
asko. Etxekoak.

Libe Ayerdi
Perurena 
ZORIONAKLibe!!
Nahiz eta beti borrokan
egon, asko maite zaitu-
gu. Ane eta Irati.

Elene  
5 urte, ze handia!! 
Mila zorion

Lizarragako familaren
partez.

Elene 
Gure etxeko pirataren
5. urtebetetzea, 
ZORIONAKBakaiku-
ko familiaren partez.

Elene Andueza Zelaia
Etxeko Marimototxen 5. urtebetetzea, ZORIO-

NAKaitatxo eta amatxoren partez.

Jare Maiza
Altzelai
ZORIONAKpotxola!!
Segi orain arte bezala!
Izugarri maite zaitugu.
Aita, ama eta Amets.

Nerea Askarai
Lanz
ZORIONAKNEREA! Maia-
tzak 7an, 7 urte bete behar
dituzu, zorionak politte,
amiñe, Julen, aita eta ama-
ren partez.Ondo pasa me-
rendolan. Muxus.

maiatzak 3-9
Sakanan antolatzen diren ekitaldien berri emateko: gutunak@guaixe.net

Argazkiak emateko lekuak: • Altsasu: Foruen Plaza 23-1 • Irurtzun: kate informatika, Bi ahizpak, 9
(atzea) • Ordainketa, Guaixeren bulegoan edota 3035 0018 47 0181012564 kontu zenbakian ingre-
satuta egin daiteke.ZORION agurrak

Eta orain... 4 euro argazkia eta Pirritx, Porrotx eta Marimototsen opari-papera doan! Bazkideek 3,50 euro!ARGAZKIAK ASTEBETE LEHENAGO EKARRI, TOKIRIK GABE GELDITUKO ZARA BESTELA! 
Jarraitu
gaitzazu

Apaizac obeto dokumentala. Jon Maiak aurkeztuko du Arbizun eta Olaztin.

Jose Javier Zabaleta
Pilotaria

Testua: Maider Betelu Ganboa

22 urterekin profesionaletan bere lehendabiziko txapela lortu du Jose Javier
Zabaleta etxarrendarrak Irujorekin batera. Berasaluzeren lesio larriak Bizkaia
frontoiko giroa izoztu zuen eta horregatik sentsazio gazi-gozoak izan zituzten
txapeldunek baina txapelketa bikaina egin dute eta saria merezi dute. Zabaletak
jator eta umil jarraitzen du: txapelaren gorakada jaitsi zaio eta orain “egun
normalak” itzuli direla dio eta Buruz Burukoan duela burua. 

Finaletik egun batzuk pasa dira.
Txapela lortu izana asimilatu
duzu?
Bai. Partida ondoren afaria egin
genuen, txapela ospatzeko. Aste-
lehenean atsedena hartu nuen: ige-
rilekuan egon nintzen… Eta dago-
eneko asimilatu dut. Orain ia
egun normalak dira.

Nola bizi izan zenuen igandea?
Egun arraroa izan zen?
Oso arraroa. Bereziki Pablori ger-
tatu zitzaionagatik. Bera lurrean
ikustean, horrenbesteko minare-
kin… izugarria izan zen. Baina
bestetik, txapel bat irabazi duzu
eta alde horretatik pozik.

Nola hasi zenuen eguna?
Goizean Uitzira joan nintzen paseo
bat ematera. Lekunberrin ere egon
nintzen, igerilekuan. Etxean baz-
kaldu nuen, partida egun guztietan
bezala, pasta. Partida baino 3 ordu
eta erdi lehenago bazkaltzea gus-
tatzen zait. 14:15 inguruan bazkal-
du nuen eta gero Bilbora. 

Aldageletan pilotari guztiak
egoten zarete elkarrekin?
Bai, laurak elkarrekin, eta baita
aurretik jokatzen duten pilotariak
ere, gure botileroak, medikuak…. 

Egia da aldageletan Pablori
galdetu zeniola ea zer gertatuko
litzatekeen norbait lesionatuz
gero?
Bai. Ni bere ondoan nengoen tako-
ak jartzen, Irujo urrunago eta Albi-
su aparterago. Galdetu nion ea
norbaiti zerbait pasatzen bazaio,
lesionatzen bada, zer gertatzen
den eta berak erantzun zidan kasu
horretan finala galtzen dela. 

Kantxara ateratzerakoan zer
sentitu zenuen? Bizkaia beteta
zegoen, sekulako jai giroa…
Irujok esana zidan kantxara sar-
tzerakoan soinu pila entzuten zela.
Eta hori izan zen nire lehen sen-
tsazioa, soinu pila zegoela.  

Zure aldeko pankartak
irakurtzeko aukera izan zenuen?
Hasieran ez nintzen ezta fijatu ere
egin zer jartzen zuten. Banekien
Lekunberri-Uitziko jendeak bat
eman zuela, lagunek ere…  

Eta zure jendea non eserita
zegoen? Hori bazenekien?

Bai, hasi baino lehenago banekien
non zeuden jarrita. 

Partida espero bezala abiatu
zen. Lau pilotariak sasoi
bikainean, parez pare.
Bai, oso ongi hasi ginen. Partida
ona ateratzen ari zen. Atzelariak
ere ongi geunden. Albisuk uste dut
bi akats egin zituela, nik bat, Pabli-
to eta Irujo ere partidan sartzen
hasi ziren… Partida estu ikusten
nuen. Lehen tantoak asko kostatu
zitzaizkigun egitea. Ikusten zen lan
asko egin behar zela 22ra iristeko. 

Eta bat-batean sekulako
desgrazia: Pablo lurrera, sekulako
minarekin. Zer pasatzen da une
horretan burutik?
Pablitoren aurpegia dut buruan,
zuen beldurrezko aurpegia, lesio
larriaren seinale. Eta pena han-
dia da hori gertatzea, halako lesioa.
Egoera ez zen erosoa inorendako,
beraiendako bereziki. Izan ere, txa-
pela jantzi nahi duzu finala ira-
bazi ondoren; txapela irabazi nahi
duzu jolastuz. Alde horretatik
Albisurengatik eta Pablitorenga-
tik kristoren pena eman zidan. Iru-
joren aurpegia ere ikusgarria zen:
“hau ezinezkoa da” adierazten
zuen espresioarekin. Inork ez du
nahi halakorik. 

Baina kirola horrelakoa da,
onerako eta txarrerako.
Bai, hala da. 

Pabloren lesioaren ondoren Xala
berriro kantxara atera eta Xala-
Albisu eta zuen arteko partida
inprobisatu zuten enpresek.
Zeresana eman du horrek. 
Zerbait egin behar zen. Partida txi-
ki bat jokatzea ongi dago. 

Baina zuek ez zeundeten eroso;
gertatutakoarengatik Albisu jota
zegoelako, eta zuek ere
deseroso…
Lagunarteko antzeko partida bat
izan zen. Ez zegoen tentsiorik par-
tida hartan, finalean aritu ginen
moduan ez ginen aritu. Guztiok
genuen Pablo buruan; burua par-
tidatik kanpo genuen. 

Ondoren, sari ematea. Pablito eta
Albisuri sekulako txalo
zaparrada. Zuek txapela janztean
ez zen giroa zer edo zer hoztu?
Egia da Pablitori eta Albisuri asko

txalotu zietela, merezi zuten. 

Uste duzu gertatutakoagatik
jendeak gehiago babestu zituela?
Bueno, igual bai, Pablori gertatu-
takoa oso tristea izan zelako.

Zuek txapela janztean txistu
batzuk ere entzun ziren, eta hori
ez da zilegi, zuek ez zenutelako
gertatutakoaren errurik izan.
Bakoitzak duen pena bere moduan
ateratzen du: batzuk isilik, beste
batzuk txistuka edo oihu eginez…
baina pentsatu nahi dut jendea ere
gugatik poztu zela txapela jantzi
genuenean. 

Binakakoaren zein balorazio
egiten duzu? Aurten debutatu eta
sekulako txapelketa egin duzu.
Oso erregularrak izan zarete.
Txapelketa oso polita egin dugu-
la uste dut. Maila ona eman dugu
eta partida asko irabazi ditugu.
Luzea izan da txapelketa eta kons-
tanteak izan gara. Gustatuko
litzaiguke txapela beste modu
batean irabaztea; hoberena hori
zen, finala jokatuta txapela janz-
tea, baina kirola horrelakoa da. 

Kirolarien arriskua gertutik ikusi
zenuen, Pablitoren lesioarekin.
Bai, nik iaz erradioa hautsi nuen

eta 3 hilabete egon nintzen osatzen.
Beti ematen dizu beldurra baina
ezin zara horretan pentsatzen egon. 

Nola ospatu zenuten txapela?
La Runa sagardotegian, Irujok eta
biok elkarrekin. Irujok esan zidan
aurretik Eulaterekin eta elkarre-
kin ospatu izan zuela txapela eta
erabaki genuen elkarrekin egitea.
115 pertsona inguru bildu ginen,
oso gustura. Lagunak abesten ari-
tu ziren, trikitixak, txiste batzuk…
eta gero diskoteka batera. 

Eta asteartean Bilbora, Buruz
Burukoa aurkeztera.
Bai, orain Banakakoan pentsatze-
ra. Hasiera batean justu finaletik
aste batera sartu behar nintzen
lehian, baina enpresak aste bat
gehiago utzi dit prestatzeko. Eta
nire lehendabiziko partida izango
da Asier Olaizolaren eta Jaunare-
naren arteko partidako irabazlea-
ren kontra. Eskutatik eta fisikotik
ongi bukatu dut eta dagoeneko
prestatzen hasi naiz. Atzo entre-
namendua egin nuen. 

Hortaz, Kariberako oporrak
beste baterako!
(Kar kar) Bai, irailerako edo! Ahal
izanez gero ongi etortzen dira
oporrak deskonektatzeko baina

orain ezin da. 

Banakako txapelketa
inportanteena da zuretako?
Igual inportanteena da baina bina-
kakoa ere oso inportantea da.
Ikusleendako igual parejetakoak
politagoak dira, banakakoan par-
tidak azkarragoak direlako, akats
gehiago egiten dira, diferentzia
gehiago egoten da…

Non jarriko duzu txapela?
Etxarrenen edo Goñin, oraindik
ez dakit. Goñi amaren herria da
eta asko joaten naiz aitona-amo-
nengana. Igual han gehiago des-
konektatzen dut. Mendira joan,
abereekin ibili… gustatzen zait. 

Etxekoek ere beren lana egingo
zuten zuk txapela lortzeko.
Bai, argi dago beren lana egin
dutela. Txapela etxeko guztiei eta
lagunei eskaintzen diet, eta espe-
zialki aitarendako da, duela 7 urte
gurekin ez dagoelako. 

Bueno ea txapela gehiago
etortzen diren. Gainera oso ongi
gelditzen zaizu txapela.
Ah, bai?

Bai. Eta zorionak!
Eskerrik asko. 

elkarizketa

Sakanako AHTa berraktibatu nahi dute

Elurtsua izan dugu azkeneko
negua, eta gure bailarako mendi
gailurretatik elurra joan dela
bizpahiru egun pasa dira baka-
rrik. Gainera, a zer nolako elur-
teak. Asko gustura ibili gara
hemen bertan eskiatzen urrun
joan behar izan gabe gure baso
artetik, Finlandiaren antzera,
ziztu bizian eskiak oinetan jarri-
rik. Horregatik, mila esker Altsa-
suko Mendigoizaleei Urbasako
ipar eskiko pista, egunero, prest
izateagatik, benetan. Aldi bere-
an, aproposa izan dugu hartza-
ren hibernazioa etxe barruan

egiten, baina nola ez, argaldu
beharrean, loditzen. Horrelako
beste hilabete bat eta ez dut uste
sartuko nintzatekeenik ditudan
praka gehienetan. Eskerrak
bukatu egin dela.

Badaezpada ere, eta neure
burua ezagutzen dudanez, hasia
nintzen udazken bukaeran kafea
sakarinarekin hartzen, ogia kon-
trolpean izaten, bokatak astebu-
ruetan bakarrik jaten eta hola-
koak egiten. Zertarako? Ezerta-
rako ez, zeren eta, hala ere, pisua
gero eta gorago. Udaberria iritsi
da eta uda ate jokan dago eta ez

nekien, oraingoan, nola galduko
nuen pisua. Kirola? Argi dago ez
didala asko lagundu pisua kon-
trolatzeko, Urbasan eman dut
negu gehiena eskiatzen eta aste-
ro bi edo hiru egunetan joan naiz
korrika egitera 45 minutuz. Die-
ta? Ez dut gustuko. Sakarina bai,
ogia gutxi, bokatak noiz behin-
ka, baina jatea da geratzen zai-
dan bizio bakarra. Gogoratu taba-
koa utzi dudala. Oraingoz. 

Baina gaur goizean piztu egin
da argia egunkaria irakurtzen
nengoelarik. Badakit non egin
bikini operazioa aurten: Nafarro-

ako Ospitaleetan. Eskatuko dut
ospitaleratzea, edozein arrazoi
emango dut eta kitto. “Mierdite-
rranea de Catering”-ekoak orain-
dik dabiltza bazkaria prestatzen.
Arazoa zera da, E.Coli duten
barazkiak emango dizkidate baz-
kaltzeko, bakteria fekalak dituen
tortilla jarriko didate afaltzeko?
Argaltzeko beste modu bat pen-
tsatu beharko dut, arrisku han-
diegia ospitalean.

Kexak, iritziak, iradokizunak:
dudugalan@hotmail.com

Aurreko egunetan esandakoa
errepikatzeko arriskua egon
arren, argi utzi nahi ditugu zein-
tzuk diren Caritas Altsasuk
eskaintzen duen laguntza jaso-
tzeko baldintzak.

Laguntza honen onuradun izan
nahi duten pertsona guztiek
honako baldintzak bete behar
dituzte:

1.- Altsasun bizi direla justifi-
katu. Horretarako udaletxean
igorritako erroldatze edo biziki-
detasun-ziurtagiria aurkeztu
behar dute.

2.- Duten beharra justifikatu.
Horretarako azken urteko erren-
ta-aitorpena, langabeziako txar-
tela eta/edo ez dutela inolako
laguntzarik jasotzen adierazten
duen agiri bat aurkeztu.

3.- Familia-liburuaren eta uda-
letxean igorritako bizikidetasun-
ziurtagiriaren bidez familia-uni-
tatea zenbat kidek osatzen duten
egiaztatu.

Dokumentu hauetatik guztieta-
tik, guk gure artxiboetan kopia
bat gordetzen dugu. Hala ere,
janari bila etortzen diren guztie-
tan langabeziako txartela ekarri
beharko dute beren egoera alda-
tu ez dela egiaztatzeko.

Dokumentazio guztia gure
eskutan dugula eta laguntza ema-
teko, erreferente moduan Nafar
Gobernuak barneratze soziale-
ko errentei dagozkien arauak
erabiltzen ditugu:

• Pertsona bakarreko familia-
unitatea: 641,40  baino gutxiago
hilean (8.979,60  urtean).

• 2 pertsonako familia-unita-
tea: 769,68  baino gutxiago hile-
an (10.775,52  urtean).

• 3 pertsonako familia-unita-
tea: 833,82  baino gutxiago hile-
an (11.673,48 urtean).

• 4 pertsonako familia-unita-
tea: 897,96  baino gutxiago hile-
an (12.571,44 urtean).

• 5 edo gehiagoko familia-uni-
tatea: 962,10 baino gutxiago hile-
an (13.469,40 urtean).

Caritas

Joan den astean jakin izan genuen
Nafarroako eta Euskal Autono-
mia Erkidegoko Gobernuak
beraien Abiadura Handiko Tre-
nen lotura berraktibatzen saia-
tzen ari direla. Dakizuen bezala,
AHT nafarra Sakana osoa zehar-
katzera heldu daiteke. Litekeena
da trazatuak Errotzetik sartu eta
Altsasuraino jotzea. Lizarrusti-
tik edo Irañetatik Aralar guru-
tzatuko luketen trazatuak ere
aukeren artean daude. Trazatu
berri hau eginen balitz trintxe-

ra berri bat zabalduko litzateke
gure haranean, jada goi-tentsio
linea, trena, errepide eta autobia
bezalako azpiegiturez saturatua
dagoen haranean, hain zuzen ere.

Mugimendu hau Nafarroako
Gobernuak AHTaren Erribera-
ko lanak (atzerapen handiz doa-
zenak) berraktibatu dituenean
egin da. Baita AHT nafarra indar-
tu nahian lehendakari andrea
Sustapeneko ministroarekin bil-
du denean ere. Bestalde, eraiki-
tzeke dauden tarteetan, AHTak

garraiatzeko ohiko trenaren
bidea erabili beharko dela onar-
tu du gobernuak. Sustrai talde-
an galdera hauek datozkigu buru-
ra: ez al litzateke hobea azpiegi-
tura horrek balio dituen milaka
milioi horiek eta eragiten dituen
ingurumen kalteak aurreztea?
Ez al litzateke hobea tren garraioa
hobetzeko dugun burdinbidea
berritzea eta kito?

Bien bitartean, Sakanatik hur-
bil, Anue eta Lantz haranetan,
kezkarik gabeko enpresari batzuk

baliabide naturalekin negozioa
egin nahian dabiltza. Aritzu kon-
tzeju txikiko mendian ofita harria
(AHTaren ibilbidea egiteko beha-
rrezkoa dena) ateratzeko baime-
na eskatu dute. Sustrai Erakun-
tza ingurumena deuseztatuko
lukeen saiakera berri hau eragoz-
ten laguntzen saiatuko da

Sustrai Erakuntza

Sakanako hiru Oinarrizko Gizar-
te Zerbitzuetako Prebentzio Pro-
grametara iritsi zaigun azkene-
ko proposamena “zerbitzu ardu-
ratsua” izan da; eta honetan
buru belarri ari gara bere berri
izan genuenetik. Lantzen ari
garen programa hau ostalari-
tzako arloari zuzenduta dago eta
“Ostalaritzako Jardunbide Ego-
kien Kodea” lantzeko aukera
ematen du.

Oraindik proiektu hau espe-
rientzia pilotoa da eta Estatuko
probintzia batzuetan lantzen ari
dira, Nafarroan barne. 

“Zerbitzu arduratsua” progra-
maren helburua aisialdi segu-
rua eta kalitatezkoa sustatzea
da; alkoholari eta beste drogei
dagokienez informazioa eskura-
tuz eta bezeroen aurrean izan dai-
tezkeen jokabide trebetasunak
landuz. Alde batetik, arriskuak
saihesteko eta bestetik, alkoho-
la kontsumitu duten pertsonekin
esku-hartzeko. Horretarako osta-
laritzako langileen kolektiboari
formazio bat eskainiko diegu eta
Praktika Onen Kodea lortzeko
helburuarekin lan egingo dugu. 

Formazioa hamar ordukoa iza-

nen da,  hauetatik lau ordu pre-
sentzialak eta beste sei ordu on-
line. Azkenik, ostalaritza eta
aisialdi enpresek Kalitatezko
Aisialdi programaren  barruan
dauden akreditazioa eskuratu-
ko dute.

Momentuz ostalarien parte har-
tzea borondatezkoa da, baina
dirudienez, aurreikusten da etor-
kizunean derrigorrezkoa izango
dela “janaria erabiltzeko karne-
ta”rekin gertatu den bezala.

Prebentzio programatik pen-
tsatzen dugu ostalaritza sektore-
ak garrantzi handia duela preben-

tzio arloan, baina ikusten dugu
gaur egungo egoera ere ez dela
onena aparteko esfortzua eska-
tzeko. Horregatik, eskertzen dugu
ostalarien parte hartzea eta  espe-
ro dugu formazio hau beraientzat
baliozkoa izatea, besteak beste,
sektorean lanean ari diren pro-
fesionalen artean elkartzeko
aukera izateagatik, lehen soros-
penean formazio txikia jasoko
dutelako eta egoera zailetan nola
esku-hartu ikusteko aukera
emango duelako.

Prebentzio programak

hara zer dien

Zerbitzu arduratsua

“Bikini operation” astekoa

Eduardo Galan

ALFA INMOBILIARIA
A L T S A S U

Etxe edo pisu baten erosketa-
gatik 100 €ko txekea opari.

JON CORDON TAXIA
I R U R T Z U N

%10eko deskontua.

FLORY ILEAPAINDEGIA
A L T S A S U

%10eko deskontua edozein
zerbitzutan. 40 €-tik gora-
ko lanetan bekainen apain-
keta doan.

KIXKUR ESTETIKA
ZENTROA

Z I O R D I
30€ko gastuarekin %20eko
deskontua produktuetan.

JULENE KORTSETEGI
ETA LENTZERIA

A L T S A S U
50  €-ko erosketa batenga-
tik %10eko deskontua.

IORTIA HORTZ KLINIKA
A L T S A S U

%10 aho garbiketetan eta

hortz ateratzeetan. Azterke-
ta doan.

JAVIER AIZPUN
HARATEGIA

U H A R T E  A R A K I L
50 €-ko erosketetan, etxe-
ko produktua doan.

MARTIARENA
GAZTANDEGIA

U H A R T E  A R A K I L
% 5eko deskontua.

Non erabili
Beleixeguaixe txartela

Bazkide zozketa www.guaixe.net-en 
zerrenda osoa ikusgai

MAIATZEKO SARIAK:
1- EKAINBERRIRA JOATEKO 2 SARRERA +
KATXIPORRETA ARROPA 1 + DONOSTIAKO
AQUARIUMERA JOATEKO SARRERA 1
2- KATXIPORRETA ARROPA 1 + DONOSTIAKO

AQUARIUMERA JOATEKO SARRERA 1
3- KATXIPORRETA ARROPA 1 + DONOSTIAKO
AQUARIUMERA JOATEKO SARRERA 1
4- KATXIPORRETA ARROPA 1 + DONOSTIAKO
AQUARIUMERA JOATEKO SARRERA 1

Kultur emanaldien sarrerekin
Altsasuko 7 jatetxeetan
afaltzerakoan %15eko deskontuak
lortu daitezke

On Egin egitasmoa Altsasuko 7
jatetxek, Udalak eta Bierrik Fun-
dazioak elkarlanean sortu dute.
Tarima Beltza taldeak antolatu
duen antzerki zikloko emanaldie-
tara eta ekainean Garik Berriaren
alde eman duen kontzertuetara joa-
ten direnek baliatu ahalko dute
eskaintza. Izan ere, emanaldi horie-
tako sarrera dutenek Altsasuko 7
jatetxetan afaltzera joaterakoan
%15eko deskontua eskuratuko dute.
Hain zuzen Biltoki, Basomutur,
Arkangoa, Irubide, Iruñabide, Il

Padrino eta Kaixo jatetxeetan. 
Bierrik fundazioko kudeatzai-

le Ainhoa Urretagoiena Arruaba-
rrenak azaldu duenez, ikuskizu-
netara joaten diren herritarrek
emanaldien sarreran 7 jatetxeek
eskaintzen duten menuaren infor-
mazioa jasoko dutela, egoki jotzen
duten aukeraketa egiteko. Proiek-
tuaren sustatzaileek herritarrak
ikuskizunez gozatzera eta parte

hartzen duten jatetxeetara joate-
ra animatu dituzte. 

Helburuak
Urretagoienak azaldu duenez, On
Egin egitasmoaren helburuak dira,
batetik, kultura eta ostalaritza sus-

tatzea. Eta, bestetik, komunikabi-
deetan jarduera horren sustapena
egitea. Urretagoienak gogora eka-
rri duenez, Sakanan euskarazko
hedabideak sustatzen dituen Bie-
rrik fundazioak bere bazkide txar-
telarekin bi urte daramatza ibarre-

ko ekonomia bizkortzeko ahalegi-
nak egiten (80 establezimenduetan
baino gehiagotan deskontuak
eskaintzen ditu). Urretagoienak
ziurtatu duenez, “gaur bezalako
egitasmo gehiago bulkatzeko asmoa
du etorkizunean ere”. 

Datak 
Maiatzaren 11, 18 eta 25eko
antzezlanak eta garagarrilaren
8ko kontzertua. 

Asteburu animatua biziko du
Altsasuk. Gazte Asanbladak atzo
hasi eta bihar despedituko den
Alde Zaharreko euskal jaiko egi-
taraua prestatu du. Gainera, bihar
dantzari txiki eguna ere hartuko
du Altsasuk. Domekan, berriz,
Foru plazan 23 artisauren jardu-
na ikusteko aukera izanen da pla-
zan, baita taloa dastatzeko ere.
Bestalde, gaurtik hasita, eta irai-
laren 14ra arte, eguerdiro ezkila
errepika entzunen da Altsasun. 

Emakumeen presentzia
Altsasuko Udalaren Emakumea-
ren Bilguneak antolatzen dituen
eho-ziri eta lentzeria ikastaroetan
parte hartzen duten emakumeak

ere haien ekarpena eginen diote
ospakizunari. Lehenak, 15, dome-

kako artisau azokan parte hartu-
ko dute. Bigarrenek (27), berriz, len-

tzeria ikastaroan egindako lanak
erakutsiko dituzte Gure Etxea erai-

kinean. Bihar 19:00etatik 21:00eta-
ra eta etzi 11:00etatik 14:30era. 

Egitaraua
>> Maiatzak 3, ostirala
17:30ean Txupinazoa Foru plazan.
Ondoren haur jolasak eta txokolatada. 
21:00etan Herri afaria gaztetxean. 
23:00etan Txikipolita number 13,
maitasun istorio bat! Ikuskizuna gaztetxean. 

>> Maiatzak 4, larunbata
12:00etan Auzatea Foru plazan. 
Kalejira dantzari txiki eta Altsasuko
erraldoiekin, musika eskolatik abiatuta. 
12:30ean Altsasu eta Zangozako musika
eskoletako fanfarreen kontzertua, Foru
plazan. 
13:30ean Dantzari txiki eguneko dantza
emanaldia Foru plazan. 
14:30ean Herri bazkaria Foru plazan.
Ondoren, Txorongo txarangarekin kalejira.
17:00etan Dantzari txiki eguneko dantza

emanaldia Iortia plazatxoan. 
19:00etan Kalejira Burundar Txistulariekin. 
Lentzeria erakusketa Gure Etxea
eraikinean. 
20:00etatik 22:00etatik Dantzaldia
Ai!Ene taldearekin. 
24:00etatik 02:00etatik Dantzaldia
Ai!Ene taldearekin.

>> Maiatzak 5e, domeka
9:00etan Dianak Alde Zaharrean.
10:30ean 14:30ean Artisautza azoka
eta taloak, Foru plazan. 
11:00etan Lentzeria erakusketa Gure
Etxea eraikinean. 
12:30ean Lagun Onak eskainitako
hamaiketakoa elkarte aurrean.
13:30ean Axuri zozketa. 
17:30ean Herri jolasak eta Intxostiapun-
ta kamixeta banaketa, Foru plaza. 
19:30ean Haize Berriak bandaren
kontzertua, Foru plazan. 

Altsasu»

Kultura eta
plater ona

Udaleko eta Bierrik-eko kideekin batera, jatetxeetako ordezkariak izan ziren aurkezpenean.

»

Festa eta artisau azoka Alde Zaharrean Artisau azokako parte-hartzaileak

Carmelo Llena (pilotak), Jesus Mari Olmos (zur-lanketa), Migel Angel Arriaga (zesta-punta),
Angel (motzailea), Ehoziri tailerra (ehoziriak), Juan Manuel Herrero (figurak), Manolo Mor-
cillo (adarrak), Lentzeria taldea (lentzeria), Zur-lanketa eskola (zur lanketa), Jose Luis Etxe-
berria (otargilea), Asier Crespo (larru lantzea), Itziar Nazabal (Margoa oihalean), Vitrodona
(beira), Miriam Bergara (zaharberritzea), Patxi Amillano (gazta), Santi Saez (zaharberri-
tzea), Julian Claver (origamia), Alejandro Rellan (bastoiak), Migel Angel Leal (ezpela lan-
tzea), Josu Goñi (zeramika), Samuel Martiartu (kupelak), Vicente Mitxelena (metak), Pedro
Mancho (sutegia) eta talogile altsasuarrak: Tiscar Duran, Maite Yeregui, Aroa Gonzalo, Aran-
tza Asurabarrena, Mari Navarrete, Maripi Larrea, Juanita Mazkiaran, Idoia Ganuza, Petri
Garcia, Mari Jose Elizalde, Belen Rubio eta Jose Luis Fernandez (su egilea). 



Testua: Jose Ramon Mazkiaran, Izarte

Oinarria
Nekazaritza biologikoa/ekologi-
koa baratza ahalik eta modu
naturalenean lantzean datza,
baliabide natural gehien erabiliz.
Pestizidarik erabili gabe, ongarri
kimikorik erabili gabe eta geneti-
koki moldatutako organismorik
erabili gabe.

Helburua
Elikagai osasungarri eta kalitate
handiko elikagarriak lortzea.
Nekazaritza ekologikoak betiko
nekazaritzak baino ezagutza
gehiago eskatzen du (landareak,
lurra, animaliak…). Arreta jarri
beharko diogu dauzkagun izurrite
eta harrapari naturalek zer nolako
elkarrekintza duten, azken hauek
duten garapena indartuz (bertako
landareak hazten utziz). Adibide
moduan landare-zorriak daude,
hauen kakak txingurriek jaten bai-
tituzte elikagai moduan. Beraz,
txingurriei landare-zorriak egotea
komeni zaie eta harrapari natura-
lengandik babestuko dituzte (mari-
gorringoak). Txingurriei zuhaitze-
tara igotzea eragozten badiegu eta
landare-zorriak haien harraparien
eskuetan uzten baditugu, beraien
populazioa nola gutxitzen den iku-
siko dugu.

loregintza

Nekazaritza biologikoa
edo ekologikoa
Gaur egun gure gizarte honetan krisiak sortutako hainbat ondorio jasaten ari garen honetan, asko dira gizarte bideragarri baten alde
baratze ekologikoaren edo biologikoaren aldeko apostua egiten dutenak. Arrazoiak hainbat izan daitezke, hala nola, gizarteko balioen
zainketa orokorra, osasunaren zainketa ahalbideratzea, ingurumena zaintzea edota balio ekonomikoen zainketa bera.
Nekazaritza biologikoaren konplexutasun guztia lau lerrotan azaltzea ezinezkoa zaigulako, hausnarketarako baliogarri izango zaizkigun
zertzelada batzuk aurkeztuko dizkizuegu. Lurraren prestaketaz arituko gara, partzelen txandakatzeaz, konpostaz edota ereintza eta
zainketaz.

Nekazaritza biologikoaren /
ekologikoaren hastapenak

Laborantzaren 
txandakatzea

Familia bereko landareak urte
batetik bestera ez errepikatzea.
Adibidez, baratxuriak (liliazeoak)
landatuko ditugun tokian hurrengo
urtean ez ditugu ez baratxuri, ez
tipula ez porrurik (liliazeoak) lan-
datuko.

Bat-bateko landaretza utzi
Baratza ez da soilik landatzen
ditugun landareekin egongo. Bat-
bateko landareak bertan utzi
behar ditugu, intsektu harraparien
garapenerako, antigungikoetarako
eta indartzaileetarako (asunak)
baliagarri zaizkigulako.

Laborantzaren elkartzea
Batak bestearengandik onurak
lortzeko espezieak landatuko
ditugu. Adibidez artoa lekekin,
lekak lurra ongarritzen
duelako(rizobium) eta artoa leka-
ren tutorea izan daitekeelako. 

Konposta

Alderdirik garrantzitsuena lurra-
ren emankortasuna indartzea da,
lurrari berari material organikoa
emanez (ongarria, konposta, labo-
rantza berdea). Kontu handia izan
behar dugu materia organikoa
deskonposatuta egon behar dela-
ko, ez dezala usain txarrik izan eta
ez dezala berorik askatu, eraba-
teko deskonposizio ona ez badu
kontrako ondorioak izango ditue-
lako. Deskonposizioaren ardura-
dunak bakteriak dira eta hauek
ugaltzeko nitrogenoa behar izaten
dute. Erabat deskonposaturik, ez
badago bakteria hauek lurrak dau-
kan nitrogenoa kontsumituko dute.

landareek dutenei kenduz.
Materia organikoak lurra lehena-
go berotuko du (kolore iluna), lurra
harrotu (lurrak ur gehiago edukiz

eta ureztatze sistema bakanduz)
eta landareen elikagai on batera-
ko beharrezko mantenugaiak
emango dizkio.

Hipokratesek zioen
moduan zure elikagaia
zure botika izan dadila
eta zure botika zure
elikagaia.

Zer da nekazaritza
ekologikoa? Elikagai
fresko, zaporetsu eta
bertakoak eskaintzen
dituen ekoizpen sistema
bat da nekazaritza
ekologikoa. Betiere
sistema naturalen ziklo
guztiak errespetatuz.

Urte bateko konposta.

2 urteko konposta.

Nafarroako Mendialdeko garapena da gure apustua

www.turismoromanico.com
Turismo arloko enpresendako baliabide bat,

eta askoz gehiago
Ondare erromanikoa modu oso era-
kargarrian aurkezten duen platafor-
ma birtuala sortzeko lan egin du
Cederna-Garalurrek. Ekimen arra-
kastatsua izan da, sortu zenetik hila-
bete eta erdi eskasean 10.000 bisita
izan ditu. 

Zamartzeko Andra Mari monasterioa,

Aralarko santutegia eta Itxasperriko
Santiago dira erakusleiho honetan
birtualki bisitatu daitezkeen 18 erai-
kin adierazgarrietako hiru. 

Turismoa eta ondareari buruzko
informatika baliabide hau erromani-
ko zaleen zerbitzura egoteaz gain,
hala nahi duten ikastetxe eta turismo

arloko enpresen esku egon liteke. 

Jatetxe bat, hostal bat, landetxe bat,
hotel bat… halako baten jabe bazara,
zure web orria duzu eta www.turis-
moromanico.com web orria zure
establezimendua sustatzen laguntze-
ko lotura interesgarria izan daitekee-
la uste baduzu, hots egiguzu. 

Hotzak eta euriak ez zuten erago-
tzi atzo maiatzak jasotzea. Bakai-
kuarrak izan ziren ohi bezala maia-
tza zutitzen aurrenak. Eguerdian
hasi eta 20 bat minutuko ahalegi-
naren ondoren despeditu zuten
lana. 100 bat pertsona bildu ziren
pagoa nola zutitzen zuten ikuste-
ko. Etxarriarrak 12:30ean hasi ziren
igotzen eta bakaikuarren antzeko
denbora behar izan zuten lana des-

peditzeko. Bi herrietan 16 metro
inguruko maiatzak jaso zituzten. 

Iturmendiarrak arratsaldeko
seietan ziren maiatza zutitzekoak.
Baina euriteak sorrarazitako arris-
kua ahalegina bertan behera utzi
eta larunbatera atzeratzea eraba-
ki zuten. Hala ere, prestatuta zego-
en auzatea aterpean egin zen eta
Joseba Fernandez irristalaria
omentzeko baliatu zuten aukera.

Bitartean atertu egin zuen eta itur-
mendiarren baitan maiatza jaso-
tzeko gogoa piztu zen. Hiru ordu-
ren ondoren, gaueko bederatzietan
plaza erdian zutik zegoen maiatza,
irristaketa patinak eta guzti. 

Ziordian ere maiatz txiki bat
jaso zuten, herri erdian. Ziordia
Bizirik eta Gazte Asanbladak
antolatutako ekitaldia, festa era-
bat hiltzen ez uzteko eta egunen
batean berriro fundamentuzko
maiatza berriro zutiko duten espe-
rantzarekin. 

Zabalik dago Udan
Euskaraz-en izena
emateko epea
Programari buruzko bilera,
maiatzaren 9an, ostegunean,
20:00etan, eginen da kultur etxean

2001 eta 2008 urte bitartean jaio-
tako haurrei zuzendutako aisialdi
kanpaina garagarrilaren 24an hasi
eta garilaren 18ra arte luzatuko da.
Olatzagutiko Udalak jakinarazi du
gaurtik hilaren 17ra arte zabalik ego-
nen dela Udan Euskaraz programan
izena emateko epea. Horretarako
012 telefonora hots egin behar da. 
Familia bateko haur batek izena ema-
ten badu 33,75 euro ordaindu behar-
ko ditu. Bi edo gehiago badira, 56,25.
Ordainketa 012aren bidez eginen da.
Ordainketatik salbuetsita egonen dira
egoera ekonomiko larrian dauden
familiak, baldin eta Udalari  aldez aurre-
tik ez ordaintzeko eskaera egiten
badiote eta Oinarrizko Gizarte Zer-
bitzuek horretarako propio eginda-
ko txostena aurkezten badute. Behin
izena eman eta atzera egin nahi bada,
dirua soilik matrikulazio epean buel-
tatuko da soilik. 

Razkinek
Nafarroako tokiko
zuzenbideaz liburua
zuzendu du 
Nafarroako Unibertsitate Publikoko
Administrazio Zuzenbideko katedra-
duna da Martin Razkin Lizarraga
dorrobarra. Iustel argitaletxearekin
Nafarroako tokiko zuzenbideari buruz-
ko liburua argitaratu du: Derecho
Local de Navarra. Razkinek zuzen-
dutako liburuan herrialdeko tokiko
zuzenbidearen aspektu nagusienak,
berezko berezitasunak azaltzea da.
Gaiak garrantzia du, krisiagatik Toki
Administrazio maparen erreforma
lehen planora ekarri delako.
Razkinez gain, gaian adituak diren
beste egile batzuek ere parte har-
tu dute: Juan Cruz Alli Aranguren,
Jose Francisco Alenza Garcia, Miren
Sarasibar Iriarte, Ignacio Amatriain
Zia eta José Antonio Razkin Liza-
rraga. Azken hori ere dorrobarra. 

Dorrao»Olatzagutia»SAKANA

Martin Razkin liburuarekin. NUP

Etxarrin jasotzeko lanak hasi berritan. Bakaikun lanak aurreratura.

Iturmendin omenaldi eta auzate ondoren jaso zuten. Ziordian maiatza txikia jarri zuten.

Haurrak ludoteka ondoan. Artxiboa

Maiatzak zutik

Inposizioa eta eztabaida falta
saihesteko hondakinen gaiaren
inguruan ezohiko bilkura deitzeko
eskatu du NaBaik

Hondakinen gaian alkatetzako tal-
deari egintza burutuen politika
gauzatzea leporatu dio NaBaik.
Izan ere, NaBairen ustez “ezinbes-
tekoa da ezarriko den hondakin
bilketa sistema berriak etxarria-
rren oniritzia izatea, aukera baten
bataren eta bestearen inguruko
informazioa eman ondoren. Horre-
gatik, koalizioak lastailaren 10ean
eta apirilaren 5ean aurkeztu zituen
mozioak udal bilkuran eztabaida-

tzea eskatu du. 

Eskaerak
Lastailean bai NaBaik bai Bilduk
hondakin sistemaren kudeake-
taren inguruan aurkeztutako
mozioak ez ziren eztabaidatu. Bi
aldeak adostu zuten baztertzea,
bileretan akordio batera iristeko
aukera lantzeko. Etxarriko NaBai-
tik adierazi dutenez, “hondakinen
gaian, hilabeteak dira Bildurekin
akordio batera iristeko saiatzen
ari garena”, baina ez da adosta-
sunik izan. 

Etxarriko NaBaik aurkeztu
duen mozioan eskatu du udalak
informazio kanpaina bat egin
dezala herritarrei azaltzeko zer-
tan datzan, batetik, atez ateko bil-
keta eta, bestetik, konpostatzea eta
gainontzeko hondakinendako
edukiontziak jartzea (giltzaz itxi-
tako gune batean edukiontziak
jartzea). Informazio kanpaina
horren ondoren, etxarriarren iri-
tzia jakiteko herri galdeketa lotes-
lea egitea eskatu du Etxarriko
NaBaik. 

Koaliziotik adierazi dutenez,

birziklatze portzentaje handiago-
ak lortzeko konpostean edo auzo-
konpostean eta hondakin organi-
koendako 5. edukiontzian  oinarri-
tutako sistema baten alde egin
dugu beti”. Aukera hori egokia eta
herritarrei “trastorno” gutxiago
sortuko liekeela adierazi dute.
Halako sistema Sakanako Manko-
munitateak Arakil, Irañeta,
Arruazu, Ergoiena edo Ziordian
proposatu duela azpimarratu du
NaBaik. Koalizioak etxarriarren
“aukeraketa askatasunaren alde”
egin duela azpimarratu du.

Emakumeendako
informatika
ikastaroa, eta gehiago
Emakume Batzordeak eta Etxa-
rriharanazten-ek antolatuta, larun-
batean emakumeei zuzendutako
informatika ikastaroa eginen da. Sil-
via Marañonek gidatuta, batez ere
e-posta nola erabili azalduko da ikas-
taro horretan. 10:30etik 13:30era
izanen da, Karrikestu elkartean.
Ordenagailu eramangarria izanez
gero eramateko eskatu da. 
Ikastaro horren ondoren, garagarri-
lean gehiago etorriko direla aurre-
ratu dute antolatzaileek. Besteak bes-
te, sendabelarrak, piperropilak egin
edota dantzan ikasteko (erromerie-
tarako) ikastaroak iragarri dituzte. 

“Udalean lortutako kontsensuari
uko egin eta EAJren konfrontazio-
estrategia hobetsi” duela uste du
Bilduk

Aste honetan NaBaik zabaldu duen
oharrari erantzunez, Bilduk adie-
razi du bi koalizioek abenduan lor-
tutako adostasunaren ondoren
elkarlana “ona” izan zela, “NaBai-
ko inork ez zuen kontrako iritzi-
rik edo jarrerarik agertu, ez barru-
ko harremanetan, ezta publikoki
ere”. Otsailean aldatu omen zen
guztia, NaBaiko zinegotzi batek
adostutako sistema mistoaren kon-
tra agertu zenean. Bilduk zabal-
du duenez, horrek “NaBaiko hau-
tetsien artean kontraesanak eta
ezadostasunak ekarri zituen eta

ondorioz batek dimisio eskaera
erregistratu zuen udaletxean”.
Gero gauzatu ez zena. 

Bilduk jakinarazi duenez,
NaBaik “gai guztietarako sistema
bikoitza ezartzea” proposatu zuen.
Udalak Mank-i kontsulta egin zion
eta erantzun zuen proposatutako
sistema “bideraezina da eta ez da
inon probatu. Gastu bikoitza dakar,
eta kudeaezina eta koordinaezina
da”. Gauzak horrela, abenduan
adostutakoarekin aurrera jarrai-
tzea erabaki zuten. Horretan lane-
an ari dira “Bilduko zinegotziak,
NABAIko ordezkaritza bat, eta
zenbait herritar”.

Bildutik salatu dute EAJk “jarre-

ra kolektibo zibikoak sustatu ordez,
ez birziklatzeko eskubidea indibi-
duala bultzatu nahi izatea. Erraus-
tegien eta zabortegien politika sus-
tatzen du, interes politiko eta eko-
nomiko batzuen mesedetan, eta
ingurumenaren kaltetan”. 

Kronologia 
Bilduk adierazi duenez, legegin-
tzaldi hasieran elkarlan instituzio-
nal iraunkorrerako proposame-
na egin zion NaBairi. Azken
horrek hondakinen gaia landuko
duen Ingurumen Batzordean ez
duela parte hartu azaldu du Bil-
duk. Mank-ek hondakin bilketa sis-
tema berria onartu zuenean ere,

NaBaiko inor ez zela sistema
berriaren kontra azaldu ere esan
du Bilduk. 

“Hondakinen gaiak adostasun
zabala behar duela ikusirik”, las-
tailean hondakinen inguruko
nork bere mozioak aurkeztu eta
herritarrengan ezinegona ez sor-
tzeko adostasuna bilatu zuten bi
koalizioek, abenduan lortu zen:
sistema mistoa jarriko zen eta
etxarriarrek hainbat erabaki har-
tuko zituzten (gai organikoa bil-
tzeko 3 aukera, auzo-konpostaren
sustapen berezia eta sistema eza-
rri ondorengo galdeketa). Aktan
jasoa eta udal-buletinean eman
zen haren berri. Bilduk adosta-
sun horren adibidetzat jarri du
bi koalizioetako kideek auzo-kon-
post esperientzia ezagutzeko
Frantziara elkarrekin egindako
bidaia. 

Etxarri Aranatzen dagoen Izar-
gin, Emakumeari Laguntzeko
Zentroan, Sexu Hezkuntzako Zer-
bitzua erdira murriztuko da. Aldi
berean, Gazteriaren Kontseiluko
osasun alorreko langile kopurua
ere murriztuko da. Nafarroako
Gobernuearen politikoen ondo-
rio diren bi neurri horiek ezine-
gona eta kezka sortu dute Saka-
nako Gozamenez Batzordean.
Hala jakinarazi digute Blanki
Torresek, Altsasuko gazteria tek-

nikariak, eta Ekiñe Ramos Zubi-
riak, Irurtzun aldeko Prebentzio
Teknikariak. 

Bai Torres nola Ramosendako
“gizarte murrizketa oro kezkatze-
ko modukoak direla iruditzen zai-
gu, eta are kezkagarriagoak sexu
hezkuntzan egiten badira”. Tek-
nikarien iritziz “balioak lantzeko
oinarrizko tresnetariko bat da
sexu heziketa: tratu ona, pertso-
nen arteko harremanak, komuni-
kazioa eta afektibotasuna, beste-

ak beste. Era berean, balio horiek
ahalbidetzen dute pertsonen bizi
kalitatea hobetzea, kasu honetan
gazteena”. 

13 urte Sakanan
Izargi zentroko hezkuntza zerbi-
tzuan “murrizketak eginik hain-
bat arrisku gertatu” daitezkeela
gaztigatu dute teknikariek. Ramo-
sek eta Torresek ziurtatu dutenez,
“gazteek oso ongi baloratu duten,
haien konpromisoari esker sortu

den eta egun sendotzen ari den
Gozamenez programa bertan
behera gelditu daiteke. Bi tekni-
kariak beldur dira hezkuntza zen-
troetako prestakuntza ez ote den
murriztuko.

Kezkak ez dira horretara
mugatzen: “beste batzuetan egin
duten bezala murrizketa horren
atzetik sexualitatea ulertzeko
modua aldatzen ahal dutelako,
ildo biologiko hutsa duen eredu
kontserbadoreago bat jarririk”.
Bai Ramosek nola Torresek kez-
ka azaldu dute “gazte, emakume
eta gizonok banaka edo taldeka
hainbat gairi buruz mintzatzeko
esparru bat galtzeagatik”. Gober-

nuaren neurriak Izargiren erre-
ferentzia galtzeko arriskua ikus-
ten dute bi teknikariek, “nahiz
eta sexualitateari buruzko gaie-
tan zentro publikoa eta aurren-
daria izan”.

Biek ere galdetu dute non gel-
ditzen den sexu hezkuntzarako
eskubidea? “Gazteendako sexu
osasunerako eta ugalketarako
berariazko zentro bat sortu beha-
rrean, beste guraize-ebaki bat
egin digute osasunaren alorre-
an”.  Sakanako Gozamene z
Batzordeko kideak gazteen bizi
kalitatea hobetzea xede duten
programak bultzatzen segitzeko
asmoa azaldu dute.

Festetako ostegunaz
hitz egiteko bilera
Etxarri Aranazko Udaleko Festen
batzordeak astearterako bilera irekia
deitu du. Festetako ostegunean zer
egin aztertuko da bileran. Horretara-
ko dauden proposamenen gainean ari-
ko dira hizketan. Batzordean parte har-
tzera deitu dituzte etxarriarrak. Uda-
letxean izanen da, 20:00etan. 

Udaberriko
toponimia ibilbidea 
Leku izenak, ondare ez-materialak herri
baten kultura, ohitura eta gertakari
historikoen adierazgarri bizia dira. Etxa-
rri Aranazko Toponimia Batzordeak
ondare hori hurrengo belaunaldien-
dako gordetzeko nahia du. Hori dela
eta, leku-izenak tokian bertan ezagu-
tzeko, maiatzaren 11rako toponimia
ibilaldia antolatu du. Basopokaletik Aun-
tzetxe bitarteko bidea egin eta bidea
egin ahala leku-izenak ezagutzeko
aukera izanen da. Hori bai, interesa-
tuek asteazkenera arteko epea dute
izena udaletxean emateko. 

Etxarri Aranatz»Etxarri Aranatz»

Hondakin bilketaz galdeketa loteslea eskatu du NaBaik

Sexu heziketan izandako murrizketak
salatu ditu Gozamenez Batzordeak

»

»

Etxarriko udal bilkura. 436 familia etxarriarrek eman dute izena konposta egiteko. Informazio prozesuko 9 batzarretan 450 familiek parte hartu dute. 

Bildu “harrituta eta atsekabetuta”
NaBaiko kide baten jarrera aldaketagatik 

Hilabete luze daramate Etxarri
Aranazko Mikel Arregiko bizila-
gunek auzo-konposta egiten egu-
rrezko etxola batean eta lehenen-
go emaitzak begi bistan daude.
Kaxetaren lehenengo gelaxka bete
dute eta materia organikoa kon-
posta bihurtzen den bitartean,
etxarriarrak hasi dira sortzen
duten materia organikoa bigarren
gelaxka batera botatzen. 

Bere familiaren pertza husten
duen aldi berean, Jose Mari Goe-
nak haien ohitura berria azaldu
digu: “Etxean hiru gaude eta guz-
tiok parte hartzen dugu. Alde bate-
tik, plastikoak gordetzen ditugu.
Bestetik papera eta kartoia. Eta
materia organikoa pertz marroian
etxola honetara eramaten dugu. Ez
dago arazorik! Betidanik egiten
dugu eta. Gainera, etxearen ondo-
an dagoenez nahi dugunean etor-
tzen gara. Normalean, bi egune-
tik behin edo”. 

Haiek bezala, Etxarri Aranazko
Mikel Arregi plazako auzo-konpos-
tatzeko etxolan 60 familia inguruk
beste bizitza bat ematen diote etxe-
an sortzen duten materia organi-
koari. Besteak beste, Cesar Berge-
raren familia. “Ez da batere zaila
jakitea zer bota behar dugun. Natu-
rala dena, alegia, janariaren hon-
dakinak, etxolara. Guk zabor asko
sortzen dugu etxean lau garelako.
Orduan, nik aprobetxatzen dut per-
tza jaisten dudanean zakurra ate-
ratzeko” esan digu Bergerak. 

Sakanako Mankomunitateko
informatzaileek etxolaren funtzio-
namenduaren jarraipena egune-
ro egiten dute. Itziar Zudairek
aitortu du ongi dabilela: “Prime-
ran doa. Eguerditan etortzen gara
pixka bat iraultzeko; ikusteko nola
dagoen eta ikusten da jendea ongi
egiten ari dela. Alegia, bero dago,
lurrun pixka bat ateratzen da…
orduan, konposta egiten hasi da!”

Bergerak funtzionamendua
azaldu digu: “etxolara hondakin
organikoen pertz bat eramaten
baduzu, estrukturante pertz bate-
kin estali behar duzu, eta listo.
Ongarri izugarria!” Mank-etik
gomendatu dute estrukturante
gehiegi ez botatzeko. “Hasieran
normala da ez dakigulako ongi egi-
ten ari garen edo ez. Batez ere kon-

postaje ikastaroetan estrukturan-
tearen garrantzia azpimarratu
diegulako. Gakoa da materia orga-
nikoa, estrukturanteko kopuru
adina botatzea. Helburua estal-
tzea da, agerian ez izatea”, azaldu
du Mank-eko informatzaileak.

Zalantzak eta beldurrak
Denbora aurrera joan ahala, Etxa-
rri Aranazko Mikel Arregiko bizi-
lagunak hasierako beldurrak alde
batera uzten ari dira. “Lehen bara-
tzean egiten genuena bezalakoa da.
Orain bizilagunen artean egiten
ari gara. Gainera ongi aireztatu-
ta badago ez du usainik sortzen”,
esan du Bergerak. 

Mank-en badakite usain txarrak
izateak sakandarrak beldurtzen
dituela. “Pozik daude. Jarraipena
egitera etortzen garenean jendea
gerturatzen zaigu, ongi egiten ari
den galdetzera. Usainarena, fun-
tzionamendua ikasteko lau gauza
behar direnez eta bizilagunak ongi
egiten ari direnez, ez dago usain txa-
rrik. Martxa ona du”, aitortu du
Zudairek. Mank-eko informatzaile-
ak, bestalde, etxean usain txarrik
ez sortzeko hondakin organikoen
pertza zabalik izatea aholkatu du:
“Azkenean pertza toki estankoa
denez, ixten dugunean fermentazio
prozesua hasten dira materia orga-
nikoan. Hobe dugu, beraz, etxean
estali gabe edukitzea”.

Jose Mari Goenak aitortu du
haien etxearen parean dutenez,
maiz hurbiltzen direla eta ez dute

usain txarrik izan. “Nahi dugune-
an etorri ahal gara. Edozein ordu-
tan etxolara eramaten dugu”, azal-
du du Mikel Arregiko bizilagunak.
Etxarriarrak aitortu du hasieran
zalantza asko izan arren, orain den-
boraren poderioz alde onak beste-
rik ez dituztela ikusten: “Hasieran
zalantzak sortzen zaizkizu. Nola
egingo ote den, ea etxean leku
nahikorik izango den edo ez… bai-
na orain behin ikusita ez dugu
aldaketa handirik nabaritu”.

Auzo-konpostatze eremuak
Herriaren eskaeraren arabera,
Mank-ek hainbat auzo-konpostatze
eremu jarriko ditu. Hala, 20 famili
arte, konpostagailuak lur eremu
publiko eta itxi batean ezarriko
dira estrukturante kaxekin batera.
20tik 60 familia arte apuntatzen
badira egurrezko etxola txikia mun-

tatuko da. Etxarriko Aldapasoro
auzoan horren eredua ikus liteke.
60 familiak baino gehiagok izena
ematen duen kasuan, Mikel Arre-
gi plazakoa bezalako etxola jarriko
da. Mank dimentsionamendua egi-
ten ari da eta interesatuta dagoenak
entitateari deitu behar dio.

Pentsaera aldaketa
Kontsultatutako guztiek azpima-
rratzen dute auzo-konpostak “txi-
pa aldatzeko aukera ona” eskain-
tzen duela. “Etorkizunari begira
guk ongi egiten badugu, gure seme-
alabek emaitza ikusiko dute. Azken
finean auzo-konposta, betidanik
baratzean egin duguna, orain bizi-
lagunen artean egiten dugu. Etxo-
la etxetik hurbil dugu eta nik uste
dut gure hondakinak hobeto kude-
atu ahal baditugu, hobe guztionda-
ko. Jendea mentalizatu behar da”,

gehitu du Bergerak. Berarekin bat
dator bere bizilaguna Goena: “Hila-
bete bat besterik ez daramagu eta
jendea parte hartzen ari da. Guk
uste dugu hain erraz dela non ingu-
rumenaren alde laguntzeko auke-
ra on bat baita”. 

Garbitaniako teknikariaren
hitzetan bizilagunok geuk zikloa
itxi ahal dugu. “Erabiltzaileei
beraien hondakinen gaineko ardu-
ra ematen zaie. Beraiek konpos-
tatzen dute organikoa ondoren
lurrera berriz bueltatzeko, zikloa
zuzenean itxiz. Oso prozesu peda-
gogikoa da eta hondakinen arlo-
ko sentsibilizazioa lantzen da
modu honetan. Hau gutxi balitz,
kalitatezko ongarria lortzen da.
Gainera, gure baratzean konpos-
ta erabiliaz ongarri kimikoak era-
biltzeko beharra murrizten dugu”,
esan du Irati Portuk.

Bosgarren
edukiontziaz
Sakanan barna auzo-konposta
guneak ezartzeko Mank-en 900
eskaera inguru dituzte dagoene-
ko. Bai 5. edukiontzian baita auzo-
konpost etxolan edozein ordutan
eraman daiteke materia organikoa.
Irati Portu Garbitania Zero Zabor-
ko Ingurumen teknikaria da eta
Mank-ek duen sistema berria ezar-
tzeko bideragarritasun plana barru-
tik ezagutzen du. Hark esan due-
nez, “auzo-konposta askoz eragin-
korragoa da: “Materiala lekuan
bertan kudeatzen da. Konpostatuz

bilketa eta tratamendu kostuetan
aurrezten da, bai ekonomikoki eta
baita ikuspuntu ekologiko batetik
ere. Materia hori ez da bildu eta
tratamendu planta industrial bate-
ra eraman behar”. 
Portuk ziurtatu duenez: “auzo-
konpostatzean normalean kon-
posta bera askoz kalitate hobe-
agokoa izaten da, lehengaia
puruagoa izaten baita. Materia-
la ez dago poltsa konpostagarrie-
tan sartuta eta orokorrean ez du
apenas inpropiorik izaten”. Tek-
nikariak azaldu duenez, “5. edu-
kiontziko materiala poltsetan sar-
tuta egon ohi da (batzuetan kon-

postagarriak, batzuetan ez) eta
inpropio maila handiagoa izaten
da”. Gaineratu duenez, “ konpos-
tatuta materiala bera zuzenean
tratatzen da, ez da edukiontzian
edo transferentzia gunean bilte-
giratzen. Beraz, egoera ezin hobe-
an iristen da tratamendu proze-
sura”.
Mank-etik 5. edukiontziaren inpro-
pioen arazoa azpimarratu dute.
“Auzo-konpostatzea 5. edukion-
tzia baino askoz hobea da. 5. edu-
kiontzia edukiontzi bat gehiago
da eta zuk poltsa uzten duzu bai-
na ez duzu kudeatzen, ez duzu ezer
egiten. Horregatik, inpropio asko

agertzen dira”, komentatu du
Itziar Zudairek. 
Konpostatzeari esker tratamen-
duan dirua aurrezten denez,
Mank-ek %15eko hobaria eginen
dio aukera horren alde egin duten
guztiei. “Momentuz soilik Mank-
en zabor tasan aplikatuko da.
Dakigunez, gure zabor errezibo-
an Mank-eko tasa eta Nafarroa-
ko Hondakin Patzuergoko tasa
gehitzen da. Azken horretan Nafa-
rroako Gobernuak ez du hobari-
rik egiten”.
Alderaketa
Gipuzkoan lortzen ari diren emai-
tzen arabera, atez ateko honda-

kinen bilketarekin 80 kilo/biztan-
le/urteko inguruko kopuruak jaso-
tzen dira. Bilketa poligono eta zen-
tro komertzialetara zabaltzen
den kasuetan kopuru hau nabar-
men igotzen da. Usurbilen 132,41
kilo/biztanleko jaso zituzten joan
zen urtean. 5. edukiontziarekin
egindako kanpainen arabera
datuak asko aldatzen badira ere,
ohikoena 10-20kilo/biztanle
bitartean jasotzea izan da. Gipuz-
koan parte hartze handiena duen
kasua Zarauzkoa da eta, hala ere,
ez da iristen sortutako organiko-
aren erdia jasotzera. 2012.urte-
an 45,42kg/biztanle jaso ziren.

Hurrengo asterako
ikastaroak
Mankomunitateak jarraitzen du
konpostajeari buruzko ikastaro-
ak herriz herriz eskaintzen.
Hurrengoak hauxek dira:
Gaur (maiatzak 3):
10:00etan Arbizuko udaletxean
eta Etxarriko kultur etxean.
19:00etan Arbizuko udaletxean
eta Etxarriko kultur etxean.
Maiatzak 10:
11:00etan eta 19:00etan Urdiain-
go udaletxean.

SAKANA

Auzo-konposta, hilabeteko esperientzia

Informatzaileak estrukturantea iraultzen Mikel Arregi plazako etxolan.

Itziar Zudaire informatzailea etxarriar bati azalpenak ematen.

Jose Mari Goena etxola ondoan.

Kontzejuen azpiegiturak hobetu
nahi dira, ibarreko enpresei
ematearekin batera

Tokiko ekonomia suspertzeko pla-
naren bidez Arakilgo Udalak kon-
tzejuek proposatutako lanak finan-
tzatuko ditu. Arakilgo Udalak
120.000 euroko diru-poltsa du pla-
nerako, diruzaintzako soberakine-
tik bideratuko dena. Arakilgo Uda-
lak, gainera, ez du baztertzen kopu-
ru hori handitzea, soberakin
gehiago badu. Kontzejuek propo-
satzen dituzten lanen aurrekontua-
ren erdia ordainduko du udalak.
Arakilgo kontzejuek udalak jarri-
tako diru kopuru bera edo handia-
goa jarri beharko dute. Beraz,
240.000 euroko balioa duten lanak
eginen dira Arakilen. 

Kontzejuak maiatzaren 27ra
arteko epea dute haien proposame-
nak egiteko. Udalean baloratu eta
ekanainaren 15erako udalak zein
lan lagunduko dituen jakinaraziko
du. Udalak jarritako baldintzen
arabera, kontzejuek inbertitu nahi

den azpiegituren, espazioen edo
zerbitzuen jabetza izan behar dute.
Bestela, erabilera publikoko edo
herriari mozkinak sorrarazten dien
kontzeju edo udal ondasunak dira. 

Arakilgo Udalak plana ostegu-
neko bilkuran ondartu zuen. Bai-

na aurretik kontzejuekin bilerak
eta aurkezpenak egin izan dituz-
te eta prozesu horretan udalak
hainbat ekarpen jaso ditu. 

Udalek medikuaren etxebizitza
bitan banatu eta alokatzeko bi
bizitza eginen dituzte

Hilabete honetan hasiko dira Itur-
mendiko eskola berria eraikitzeko
lanak. Gauzak ongi heldu den uda-
berrirako despedituak egon behar-
ko lukete. Baina erritmoa Nafarro-
ako Gobernuaren ordainketek mar-
katuko dutela zehaztu digu
Victoraino Gabirondo alkateak.
Eskola berriko lanak dira (150.000
euro) Iturmendiko Udalak onartu
duen aurrekontuaren kopurua
429.192,34ra igo duena. Bestela,

Gabirondok azaldu digu diru kon-
tuak aurreko urteko berak direla.
Plantilla bera du ere udalak. 

Bestalde, Bakaikuko, Iturmen-
diko eta Urdiaingo udalen jabetza
den medikuaren etxearekin zer

egin erabaki dute. Aurreko legegin-
tzaldian saltzeko asmoa azaldu
bazuten udalek, orain erabaki da
eraikinean mediku kontsultategia
mantentzea eta sendagilearen etxe-
bizitza zena bitan banatzea. Sortzen
diren bi etxebizitzak alokatzeko
asmoa azaldu dute udalek. 

Gabirondok argitu digunez,
udalak nahiko justu daude 60.000
euroko inbertsioari aurre egiteko.
Aurten, beraz proiektuarekin hasi-
ko dira eta urte akaberan edo
hurrengo urtean lanak hasiko
lituzkete. 

Bihar, 12:30ean, Lakuntzako plazan,
Espainiako bandera udaletxean
ezartzeko aginduari erantzunez

Sakana eta Hego Euskal Herriko
makina bat udalen moduan,
Lakuntzako Udalak ere jaso du
Espainiako bandera udaletxean

jartzeko agindua. Horrekin bate-
ra, ikurrina udaletxetik kentzeko
agindua ere etorri da Lakuntza-
ra. Espainiako Gobernuak Iruñe-
an duen ordezkaritzatik egin zaio
udalari eskaera. Eskakizun horren
aurrean, udaletik “erantzun irmo

bat emateko beharra” ikusi dute
eta bihar eguerdiko ekitaldia anto-
latu dute. 

“Gure sinboloen defentsa egi-
teko” udalak 1979tik udalean izan
diren alkate eta zinegotzi guztiei
eskatu die bihar, 12:30ean kon-
tzentrazio eta agerraldi batean
parte hartzeko. Horren ondoren,
udaletxean ikurrina Lakuntza ber-
tako ikurra dela adierazten duen
olana jarriko dute udaletxean. 

Arbizuk hartuko du
eskolen arteko
topaketa
Igande goizean izanen da,
10:00etatik aurrera

Eskola publikoetan ikasturtean zehar
egiten ari diren lana gizarteratze-
ko eguna da etzikoa. Eskolen eta
gurasoen artean elkarlanean anto-
latutako ospakizuna da, euskararen
erabilera sustatzeko bide eman nahi
duena. Herriz herri txandakatzen
doa ospakizuna eta aurten Arbizuk
hartuko du. Igandekoak, bestalde,
euskal eskola publiko berriaren
aldarria egiteko baliatuko dute. Aldi
berean, hilaren 18an eta 19an Iru-
ñean ospatuko den jai nazionala-
ren berri ere emanen dute. 
Irurtzun, Lakuntza, Arbizu, Etxarri
Aranatz, Iturmendi, Urdiain, Altsa-
su eta Olatzagutiko ikastetxe publi-
koetako guraso elkarteak eta Sor-
tzen-Ikasbatuaz-ek parte hartu dute
ospakizunaren antolakuntzan.
Sakandarrei ospakizunean parte
hartzera deitu diete. 

Pailazoak Etxarriko estalopean .

SAKANA

Egitaraua
10:00etan Pilota partiduak.
10:30ean Erakusketak eta tailerrak.
11:00etan Herri Kirolak eta jolasak.
11:30ean Trikitilariak. 
12:00etan Hamaiketakoa.
12:15ean Popi eta Zaratrako pailazoak.
13:00etan Kalejira, trikitilariak
Txantxuerkin batera. 

Lakuntza»

Iturmendi»

Bertako sinboloen
defentsarako ekitaldia

Ikurrina, Lakuntzako eta Nafarroako banderekin udaletxeko balkoian.

Kontsultategia behean mantendu eta goian bi etxebizitza egin nahi dituzte.

Arakilgo Udalaren bilkura bat. Artxiboa

Arakil»

Eskolako lanak maiatzean hasiko dira

Egur loteak 

Udalak kontzejuetako loteak
moztu eta garraiatzeko eskain-
tza bateratua egitea erabaki zuen
ostegunean. Pasa den urteko
esperientzia positiboaren ondo-
ren honako kontzejuak dira aur-
ten egur loteak elkarrekin kude-
atuko dituztenak: Aizkorbe, Etxe-
berri, Etxarren, Zuhatzu, Satrustegi
eta Ihabar. Hori bai, aurten ez dute
Nafarroako Gobernuaren lagun-
tzarik izanen. 

Tokiko ekonomia aktibatu eta suspertzeko
plana martxan jarri du udalak





Egoi Martinez
Jaiotze data: 1978/05/15
Jaioterria: Etxarri Aranatz
Altuera eta pisua: 1,83 m / 71 kg
Debuta: 2002
Taldeak: Euskaltel Euskadi, Discovery
Channel
Garaipenak: 2006ko Espainiako Itzuliko
11. Etapa (Discovery Channel) eta
2003ko Etorkizuneko Tourra (Euskaltel
Euskadi)

Gorka Verdugo
Jaiotze data: 1978/04 /11

Jaioterria: Etxarri Aranatz
Altuera eta pisua: 1,81 m / 69 kg

Debuta: 2004
Taldeak: Euskaltel Euskadi

Pablo Urtasun
Jaiotze data: 1980/03/29

Jaioterria: Urdiain
Altuera eta pisua: 1,77 m / 69 kg

Debuta: 2003
Taldeak: Euskaltel Euskadi, 
Liberty Seguros, Kaiku, CSC

Garaipenak:2006ko Alentejoko Voltako
lehen etapa (Kaiku), 2007ko Sotavento Al-

garvioko Itzuliko 2. Etapa (Liberty Segu-
ros), 2007ko Errioxako Itzuliko 3. Etapa
(Liberty Seguros), 2008ko Asturiaseko

Itzuliko 5. Etapa (Liberty Seguros),
2010eko Asturiaseko Itzuliko lehen etapa
(Euskaltel), 2012ko Britainiako Tourreko

7. etapa (Euskaltel) eta 2013ko Gaztela-
Leongo Itzuliko lehen etapa (Euskaltel). 

Jorge Azanza
Jaiotze data: 1982/06/16
Jaioterria: Altsasu
Altuera eta pisua: 1,84 m / 67 kg
Debuta: 2005
Taldeak: Euskaltel Euskadi, Kaiku



Sakanako Mankomunitateak hon-
dakinak biltzeko ezarriko duen sis-
tema berriko oinarrietako bat kon-
posta edo auzokonposta egiteko
aukera da. Arbizun garatzen ari
den informazio kanpainaren ondo-
rioz, oraingoz 250 etxe dira auke-
ra horren alde egin dutenak (150
auto konposta eta 100 auzo konpos-
ta). Beraz, hondakin organikoak
haiek kudeatuko dituzte eta Mank-
ek luzatzen duen erreziboan
%15eko hobaria izanen dute. 

Informazio kanpainaren ondo-
ren, herri bakoitzaren berezitasu-
nera egokitzen ari da hondakin bil-
keta berriaren sistema. Arbizun
dozena erdi batzar egin dira: kon-
postari buruzko bi eta auzokonpos-
taren inguruko beste bi. Horrekin
batera, Mank-eko buruak bitan
izan dira Arbizun herritarrei zuze-
neko azalpenak emateko. Horre-
kin batera, hondakinen inguruko
erakusketa izan da. 

Horrek guztiak ekarri du hon-
dakin bilketa egiteko sistema Arbi-
zura egokitzeko proposamena,
arbizuarrek babestu zutena. Arbi-
zuren herri egitura eta herri
lurrak kontuan hartuta, organi-
koak ez diren beste hondakinak
jasotzeko zintzilikarioak etxe
bakoitzean egon beharrean toki
jakin batzuetan biltzea eta hura
itxia izatea. 

Eskaera
Apirila hasieran 258 arbizuarren
sinadura jasotzen zuen eskaera
aurkeztu zen udalean Arbizua-
rrak Plataformak. Aurkeztutako
idatzian “udalak inposatu nahi
digun atez ateko sistema” ez dute-
la onartzen azaldu dute. Sinatzai-
leen iritziz “bilketa sistema
berriak herritarrei kostu gehiga-
rri izugarriak eta udalari inber-
tsioak egitea eskatzen die”. Hon-
dakin bilketa berriak “eragozpen
gehiago, eta norberaren intimita-
tearen eta pribatutasunaren inba-
sio izugarria” ekarriko duela ziur-
tatu dute sinatzaileek. 

Hondakin organikoekin higie-
ne eta ingurumen ondorioak izan
ditzakeela uste dute plataforman.
Haiek biogas plantetan tratatzea
proposatu dute, hala konpostatze
prozesuan sortzen den eta negu-
tegi efektua sortzen duen meta-
noa lokalki argindar bihurtzeko
baliatuko bailitzateke. Atez ate-
ko sistema herriaren estetikaren
kontrakoa dela ziurtatzen du pla-
taformak.

Aldi berean, kexu dira udalak
herritarrei ez dielako hondaki-
nen bilketa sistemaren aukerake-
tan parte hartzen utzi. Mank-ek
eta udalak “guztia oso azkar” egin
dutela esan diete plataformatik,
“hiru hilabete eskasetan egin dute
kanpaina, nahiz eta herritarrei sis-
tema berri bat azaltzeko urte asko
zituzten”. Eta gaineratu dute,
“herriaren erabakitze eskubidea
defendatu eta sistematikoki agin-
tarien inposizioen kontra dagoen

talde politikoa ez da esaten due-
narekin koherente”. 

Horregatik, plataformatik
Arbizuko Udalari eskatu diote
“gastua egiten hasi aurretik atez
ateko bilketa sistema ezartzeko
prozesua geldiarazteko”. Aldi bere-
an, sinatzaileek udalari eskatu
diote 5. edukiontzia jartzea, “arbi-
zuarren interesak defendatuz bil-
keta sistema ekonomikoagoa,
ingurunearen aldekoagoa eta
Europako araudiekin bat datorre-
na”. Irañetan eta Ihabarren eza-
rri dela azaldu dute. 

Arbizuko Udalari ere eskatu
diote edozein hondakin bilketa
sistema berri ezarri aurretik
“herritarrendako ulergarriak
diren aurrekontu zehatzak eta
ulergarriak aurkezteko”. Sinadu-
rekin batera aurkeztutako idatzia
Sakanako Mankomunitateari eta
Ingurumen Departamentuari jaki-
naraztea eskatu diote ere. 

Erantzuna
Udaletik esan digutenez, sinatu
ondoren hainbatek iritzia aldatu
dute. Bestela ere, Udalak agiria
sinatu zutenen etxeetara erantzun
idatzia bidali zuen. Udaletik azal-
du dietenez, udala Mank-en esku
utzi zuen hondakinak biltzeko eta
kudeatzeko eskumenak. Beraz,
aurrekontu zehaztua eta bestela-
koak hari eskatu behar zaizkiola
gaineratu du. Egun %25 birzikla-

tzen den sistema batetik %80 bir-
ziklatzera pasako den beste siste-
ma bat ezarri nahi duela azaldu
zuen. Bosgarren edukiontziare-
kin %35 besterik ez dela birzikla-
tzen azaldu du udalak. Bestalde,
udalak gogora ekarri du ezarriko
den sistema bere osotasunean mer-
keago dela. 

Bere idatzian udalak dio bilke-
ta sistema berriak pertsonen inti-
mitatea eta pribazitatea ez duela
erasotzen eta egungo legediak
zaborrak edukiontzietan ikuska-
tzeko ahalmena ematen duela
gogora ekarri du. Bestalde, udale-
tik ukatu egin dute konpostak
higiene arazorik ekarriko due-
nik. Eta gogora ekarri du 24 ordu-
tan hondakinak ateratzeko auke-
ra ematen duela. Horrekin bate-
ra, alkatetzako taldeak bere
hauteskunde programan bilketa
sistema horren alde egin zutela
gogoratu, eta beraz, koherentziaz
jokatzen ari direla ziurtatu du. 

Sinatzaileei udalak adierazi
dienez, hondakin bilketa sistema
ezartzeko informazio kanpaina
oraindik ez da bukatu eta sistema
ezarri ondoren ere kanpainarekin
jarraituko omen dute, sistema
hobetu nahian. Horregatik, infor-
mazio gehiago nahi dutenei, uda-
letxetik edo Mank-ek jarritako
informazio bulegoetatik pasa edo
azken horren informazio telefono-
ra hots egitea eskatu dute. 

Sortu, jendaurrean
Ezker abertzaleko alderdi berriak,
Sortuk, larunbatean bere burua aur-
keztu zuen Uharte Arakilen. Kide-
ek alderdiaren aurkezpen publikoa
egin zuten eta ondoren bildutako
guztiei auzatea eskaini zieten. 

Aralarko
aingeruaren irudia
etzi mustuko da
Domekan, eguerdiko mezaren ondo-
ren, forjazko Aralarko aingeruaren
irudia mustutzeko ekitaldia eginen
da Olatzagutian. Pako Beloki apai-
zak azaldu digunez, Aralarko ain-
geruaren irudia San Frantzisko kale-
an dago, eliz etxe ondoan eta eliza-
ri eusten dion harresian. Belokik
berak inguru hura garbitzeari ekin
zion eta paretan atari moduko bat
izan zitekeen tokian, horma-hobi bat
prestatu eta han Aralarko saindua-
ren irudia jartzea otu zitzaion. 
Udalaren baimena jaso ondoren, etzi
mustuko dute Aralarko aingeruaren
irudia. Elizkizunaren ondoren, eki-
taldi txiki batean, otoitzaldi, kantuak
eta trikiti doinuekin mustuko dute
Izurdiagako Brun forjariek eginda-
ko irudia. Auzatea ere izanen da. 

Altsasu»

Arakil»

Arbizu»

Olatzagutia»

Uharte Arakil»

SAKANA

Saxofoi irakasle
proposamena egin
du epaimahaiak
Udalaren Musika eta Dantza Patro-
natuak saxofoi irakasle izateko lan-
postu bat oposizio-lehiaketa bidez bete-
tzeko deialdia egin zuen. Epaimahaiak
Alberto Arteta Unanua izendatzeko
proposamena egin du, hura izan bai-
ta puntuaziorik handiena lortu duen
izangaia. Onartuz gero lan-kontratu
finkoarekin eta lanaldi partzialean ari-
ko da musika irakasle gisa. 

Maiatzarekin
erromesaldiak
Arakildarrek hiru erromesaldi izanen
dituzte maiatzean. Lehena herene-
gun Oskiako ermitara. Aralarko ain-
geruaren irudia ibarreko herrietatik
pasa ondoren, arakildar erromesak
11:40an harratean dagoen ermita-
rantz abiatu ziren Erroztik. Eguerdian
meza izan zen Oskiako ermitan. 
Maiatzaren 15ean, atzera ere Itsas-
perriko ermita arakildarren topa-
gunea izanen da. Nekazarien egu-
nean, 12:00etan, ibarreko hildako-
en aldeko meza izanen da eta hura
despeditutakoan otamena izanen da
bildutako guztiendako. 
Azken erromesaldia Aralarko santu-
tegira eginen dute arakildarrak. Maia-
tzaren 19an izanen da. 13:15ean
meza eta aingeruaren irudia gurtze-
ko aukera izanen da eta ondoren herri-
bazkaria izanen da. Erroldatutakoek
15 euro ordaindu beharko dituzte, errol-
datu ez direnak, berriz, 23. Izena
eman nahi dutenek maiatzaren 10era
arteko epea dute udaletxetik pasa-
tzeko. Autobusez joan nahi dutenek
eguerdian Irurtzungo plazan egon
beharko dute. 

Arrantzaleen sasoia
Egun gutxi izan dira, baina egural-
diak lagundu izan duenean ibarre-
ko arrantzaleak uhalde bazterretan
eta uretan sartuta ikusteko aukera
izan dugu. Atzo, bestalde, zabaldu
zen Goi Eskualde Salmonikoan arran-
tza egiteko sasoia. Eremu horretan
dago Arakil eta Irurtzungo dermio-
etatik pasatzen den Larraun ibaia.
Eremu horretan arrantza baimenaz
gain Arakil-Larraun arrorako Nafa-
rroako Gobernuak banatuko dituen
526 baimenetako bat izan behar-
ko da. Gainera, arrantzatutako arrai-
nak ibaira bizirik bueltatu beharko
dira. Han aritu nahi duten arrantza-
leek baimen pertsonala eskuratu
beharko dute. Horretarako 012 tele-
fonora hots egin beharko dute. 
Sakanari dagokionez, Nafarroako
Gobernuak zehaztu du Arabako
mugatik Altzania ibaiarekin bat egi-
ten duen punturaino Arakil ibaian
ezin dela arrantzatu. Aldi berean,
debekatuta dago Arakil uhaldearen
ibaiadar guztietan arrantza egitea.
Bestalde, Arakil eta Larraun ibaiak
Irurtzunen batzen diren tokitik Aste-
raineraino karramarro kotoa da. 

Elbarritasunen
inguruko ikuspegia
zabaltzen
Sagrado Corazón ikastetxeak ezin-
tasunei eskaini die aste hau. Aste-
azkenean ez beste, gainontzeko
egunetan elbarritasunen inguruko
hitzaldiak eta jarduerak izanen dira
ikastetxean. Guztiak ere 14:45etik
16:30era. Eta hasteko, astelehene-
an, Eunate eta Aspce elkarteetako
kideak azalpenak emanen dizkie-
te. Lehenak Nafarroan entzuteko
urritasuna duten pertsonen senide-
ak biltzen ditu. Bigarrenak, berriz,
garuneko paralisia duten pertsonen
alde lan egiten du. 
Asteartean Bocalan Biak Bat fun-
dazioko kideek terapiako txakurren
inguruko argibideak emanen zizkie-
ten. Atzo, berriz, egokitutako kiro-
laren inguruan ariko da hizketan
Mikel. Asteko egitaraua despeditze-
ko, gaur, Motxila 21 taldeko zenbait
kidek musikari eskainitako egune-
an parte hartuko dute. 

»

Gizona kale nagusian gora. Artxiboa

Konpostak, babes zabala 

3.650.280,61 euro kudeatuko ditu
aurten ibarreko erakundeak

Eskaintzen dituen zerbitzuak
mantendu ahal izateko asmoz,
joan den urtekoaren antzeko
aurrekontuak onartu ditu Saka-
nako Mankomunitateak. Adolfo
Araiz kudeatzaileak azaldu digu-
nez, aurrekontuen inguruan uda-
len onespena bilatu dute eta, horre-
gatik, atzeratu da haren onarpe-
na. Izan ere, Sakanako 15 udalek
aurreko urtean baino 12.000 euro
ordaindu behar izan diote Mank-
i. Hau da, %1,26 gehiago, denen
artean 972.000 euro eginez. Mank-
en gainontzeko sarrerak tasak eta
Nafarroako Gobernuaren diru-
laguntzak dira. Azken horiek urte-
tik urtera jaitsi egin direnez, joan
den urtekoen aurreikuspenare-
kin ondu dituzte aurrekontuak. 

Zerbitzuei dagokienez, Euska-
ra eta Kirola dira haien aurrekon-

tua murriztua ikusi dituzten bi zer-
bitzuak. Aurrenekoari 15.000 euro
txikitu zaio aurrekontua eta biga-
rrenari 1.000 euro. “Hala ere,
2012ko kontuak itxi ondoren bi zer-
bitzuetan egondako jaitsierak ber-
dintzea espero dugu”, azaldu digu
Araizek. Eta gaineratu digu Mank-
ek bere ia jarduera guztiak man-
tentzea lortu duela onartutako
aurrekontuarekin. 

Langileriari dagokionez, udaz-
ken aldera Mank-ek bi langile
berri izanen ditu, hondakinen
kudeaketaren inguruan hezitzai-
le lanak eginen dituzte biek. 

Apirilaren 23an egindako batza-
rrean aurrekontuak aldeko 14 boto
(Bildu, Irurtzun Bai eta Arruazu)
izan zituen eta 2 abstentzio (NaBai)
izan ziren.

Urdalur
Jakina denez, Urdalurtik Saka-

na urez hornitzen duen sarean
matxura izan zen ilbeltzaren
15ean. Hodia Altzania ibaiaren
azpitik pasatzen den tokian dago
matxura. Antza, enbor handi
baten kolpeak hondatu zuen hodi-

teria. Ibarreko erakundeak era-
baki du matxura konpontzea.
Lanak emateko deialdia egina
du eta maiatzean haiek egitea
aurreikusten du. 

Bestalde, Ebroko Ur Konfede-

razioari uharkan bildutako uraren
kontsumoagatik Mank-ek ordain-
du behar izaten du. Ordaindu beha-
rreko kopurua igo egin du eta
125.000 euro bideratuko ditu horre-
tarako Mank-ek. 

Mank-ek egindako deialdia ibarre-
ko komertzio, ostalaritza eta elkar-
teek baliatu dezakete. Haien erro-
tuluak, toldoak eta ibilgailu komer-
tzialen errotulazioa euskaraz
jartzeagatik laguntza emanen du
Mank-ek. 500 euroko diru-poltsa
bideratu du jarduera horretarako.
Deialdian jaso denez, euskara
hutsezko errotuluei gastuaren
%50eko ordainduko zaio, gehienez
ere 400 euroko mugarekin. Elebi-

tan errotulatzen dutenak %20
laguntza jasoko dezakete, 200 euro-
ko mugarekin. 

Eskabideak urte guztian zehar
aurkeztu daitezke Mank-en Lakun-
tzako egoitzan. Interesatuek hona-
ko agiriak aurkeztu behar dituz-
te: eskabide ofiziala beteta, IFKren
fotokopia, fakturaren fotokopia,
errotuluaren argazkia eta beste
inondik diru-laguntzarik jaso ote
den dioen aitorpena.

UEU
Udako Euskal Unibertsitatearen
udako ikastaroetan izena ematen
dute sakandarrek Mank-en lagun-
tza jasotzeko aukera izanen du.
Ibarreko erakundeak ikasleen
matrikula, egoitza eta kilometra-
je gastuak lagunduko ditu, azken
biak langabetuen kasuan soilik.
Interesatuek eskaera irailaren 30a
bitartean aurkeztu dezakete Mank-
en Lakuntzako egoitzan. Eskabide

ofizialarekin batera, nortasun agi-
riaren kopia, erroldatze ziurtagi-
ria, UEUren asistentzia ziurtagiria,

kilometraje agiria eta langabetuen
kasuan, Gizarte Segurantzak eman-
dako bizitza laborala dokumentua. 

Joan den urteko gariletik aurten-
go garagarrila akabera arte euskal-
duntzen eta alfabetatzen ari diren
sakandarrak Mank-en diru lagun-
tza eskatzeko aukera dute. Berdin

da ikastaro estentsibo, trinko, bar-
netegi edo informatika bidezko
ikastaroak egin dituzten. Eskatzai-
leen artean 23.000 euro ditu bana-
tzeko Mank-ek. Laguntza eskatze-

ko eskabidea garagarrilean zabal-
du eta garilarekin batera itxiko da.
Ikastaroaren %80an edo gehiago-
an parte hartu duten ikasleek soi-
lik eskatu ahalko dute laguntza. 

Eskatzaileek eskabide ofiziala
betetzearekin batera, nortasun
agiriaren kopia, erroldatze ziur-
tagiria, asistentzia edo aprobetxa-
mendu ziurtagiria, matrikularen
ordainagiria eta beste entitateei
eskatutako diru-laguntzen inguru-

ko aitorpena. Mank-etik zehaztu
dutenez, langabeei egokituko zaien
diru-laguntzaren zenbatekoa gai-
nerako eskatzaileena baino %25
handiagoa izanen da. Langabeek-
bizitza laborala izeneko agiria aur-
keztu beharko dute. 

Olatzagutiko Udalak aurreko oste-
gunean egindako bilkuran hirigin-
tza planaren aldaketen behin behi-
nean onartu zituen. Nafarroako
Aldizkari Ofizialean behin argita-
ratu ondoren interesatuek bi hila-
beteko epea izanen dute alegazio-
ak aurkezteko. Gurutze Rodriguez
alkateak esan digunez, 2007tik zaba-
lik dagoen gaia lehenbailehen behin
betiko onartzea nahi du udalak. 

Bilkura berean, udalak Sutegi
(1.500 euro Olazti-Urbasa mendi
lasterketarako), Kamiozar jubila-
tu elkarteekin (6.162 euro urteko
jardueretarako) eta San Migel
elkartearen (3.500 euro pilota txa-
pelketarako) hitzarmenak onartu
zituen. Egiten dituzten jardueren

truke udalaren laguntza jasoko
dute lau erakundeek.  

Hondakinez
PPko zinegotzi Oscar Alvarezek
eskatu zuen hondakin bilketa bule-
goan 5. edukiontziari buruzko infor-
mazioa ematea. Horrekin batera,
atez ateko bilketa beharrean 5. edu-
kiontzia jartzea aztertzea eskatu
zuen popularrak. Haren arabera
aukera horren abantailak dira:
olaztiarren intimitatea manten-
tzea, garbitasuna, erosotasuna (edo-
zein unetan bota daitekeelako),
estetikan ez luke eraginik izanen
eta kostua murritzago litzateke.
Bestalde, zenbait etxetan zabor
poltsak zintzilikatu dituzte.

Popularrek eta sozialistek auke-
ra horren alde egin zuten, baina
mozioak ez zuen aurrera egin Bil-
duk kontra bozkatu zuelako. Koa-

lizioak argudiatu zuen hondaki-
nen kudeaketa udalak Mank-en
esku utzi duela. Horretaz gain, pro-
posatu den bilketa sistema berria

orokorrean merkeagoa dela. Auzo-
konposta edo konpostak egiteak
hondakinak noiznahi ateratzeko
aukera ematen duela ere azaldu
zuten koaliziotik.

Olatzagutia»

SAKANA

»

»

Udalekin adostu ondoren, Mank-ek aurrekontua onartu du
Enplegu tailerra 

Mank-ek langabetuei zuzendu-
tako baso lanak ikasteko biga-
rren enplegu tailerra eginen du,
2012ko aurrekontuaren kontu-
ra. Heldu den urtean tailer berri
bat egin edo ez erabakitzeko las-
tailera arte dute Mank-en. Baietz
erabakitzen badute aurrekon-
tuan aldaketa bat egin beharko
da. Araizek jakinarazi digunez,
baso-lanak beharrean beste arlo
bateko tailerra izatea ere azter-
tu dute, baina oraindik ezer era-
baki gabe. 

Herrietako ordezkariak Mank-en egoitzan batzartuta. Artxiboa

Errotulu elebiduna Altsasun.

Errotuluak euskaraz jartzeko laguntzak 

Hirigintza planari azken aurreko ukituak Lanean

Langabezian zeuden eta udalak
kontratatu dituen igeltseroa eta
peoia atzo hasi ziren lanean. 5 hila-
bete eta erdiz egonen dira lane-
an. Haien egitekoen artean dau-
de eskolako sarrerako eta espa-
loietako oztopo arkitektonikoak
kentzea. Gobernuak %80an lagun-
duko ditu kontratazio horiek. Bes-
talde, hilaren erdialdean oina-
rrizko errenta jasotzen duten bes-
te bi langile kontratatuko ditu
udalak, urte erdirako.

Olatzagutiko ikuspegia arratsaldez Altamiratik. Artxiboa

Euskalduntzen ari direnendako deialdia



Maiatzaren lehenean, langileria-
ren nazioarteko egunean, milaka
lagun atera ziren kalera Euskal
Herrian, mobilizatu eta kalera
ateratzeko arrazoi ugari daudela
erakusteko. LAB sindikatuak
Altsasun deitu zuen manifesta-
zioa, ELAk bere jarraitzaileak Bil-
bon bildu zituen eta UGT eta CCOO
sindikatuek manifestazio batera-

tua egin zuten Iruñean. 
ELAko Adolfo Muñozek “mobi-

lizatu beharra dagoela” aldarrika-
tu zuen, maiatzaren 30erako dei-
tuta dagoen greba orokorrera dei-
tuz. CCOOek eta UGTk adierazi
zuten “urteetan lortutako eskubi-
deak atzaparkada batean desager
daitezkeela”, eta besteak beste
“murrizketei buruzko erreferen-

duma edo, bestela, hauteskunde-
etara deitzeko” galdegin zuten. 

LABek Altsasun 
Herenegun 400 pertsonek manifes-
tatu ziren Altsasun, LABek deitu-
ta. Ibarreko datu sozioekonomiko
larrien errepasoa egin ondoren
LABEtik gogora ekarri zuten eta
horri guztiari buelta emateko
“2010an abiatutako bide propioa”

ekarri zuten gogora. “Sakanatik
Sakanarako eredua bulkatzen ari
gara eta horretarako guztien ekar-
penak beharrezkoak dira”. 

Ildo horretan, maiatzaren 30eko
grebarekin bat egiteko deia egin zuen
LABek. “Sakanan 7. greba orokorra-
ren aurrean gaude, baina mobiliza-
zioak beharrezkoak dira, gauza asko
lortzen dituztelako, Sunsundegui
ez ixtea, kasu” ondorioztatu zuten. 

Amiltzetik
erreskatatutako
artaldea
Aurreko astean Guardia Zibilak amil-
tzekotan ziren 35 ardi erreskatatu
zituen. Andian gertatu zen. Artaldea
toki malkartsu batean sartu zen eta
artzaina saiatu arren ezin izan zituen
handik atera. Amildu edo goseak hil-
tzeko arriskua ikusita artzainak Guar-
dia Zibilari hots egin zion. 10 agen-
tek eta artzainak parte hartu zuten
erreskatean. Ardiak zeuden malka-
rrera jaitsi eta banaka hartu lotu eta
soka batez toki segurura igo zituz-
ten. Guztiak erreskatatzeko 9 ordu
eman zituzten. 

Igandean Laneko Segurtasun eta
Osasunaren nazioarteko eguna izan
zen. Horregatik, ostiralean  LAB sin-
dikatuak mutualitateei kritika egin
zien, Mutua Navarrak Altsasun
duen egoitzaren aurrean kontzen-
trazioa eginez. Lan baldintzen oker-
tzeak eta prebentzio faltak lan gai-
xotasunak eta istripuak gora egi-
tea ekarri zuela salatu zuen. 

Gaur egun mutuek “langileria
gehiegizkoa eta bereizketarik gabea
den kontrolpean” jartzen dutela
salatu zuten LABeko kideek. Gai-
neratu zutenez, “egungo ereduak eta
etengabe egiten zaizkion errefor-
mak, sistema publikoa desegitera
bideratuta daude: osasunaren ere-
du pribatu eta ekonomizistarantz
abiatu gara, non botere osoa eman-

go baitzaien, berez, enpresarien
elkarteak diren mutualitateei”.
Horren ondorioak lirateke: kontrol
eza eta laneko gaixotasun eta istri-
puen erregistroan ez dela iruzurra
jazarriko. LABeko kideen irudiko
“gizarteak alta goiztiarrengatik,
gaixo dauden langileen kaleratze-
engatik edo saihestu daitezkeen
ondorio txarrengatik ordaintzen

dituen kostuak ezkutatzen dituzte”.
LABetik Lan Harremanetarako
eta Babes Sozialerako Euskal Espa-
rrua aldarrikatu zituzten. 

Euskal preso politiko eta ihesla-
riak eta sakabanaketak kolpatzen
dituzten senide eta lagunak gogo-
an izan zituzten larunbatean.
Herrirak antolatutako Elkarta-
sun Egunean 300 bat pertsonak
aldarrikatu zuten “etxean eta aske
nahi ditugu”. Herrirako kide batek
haien eskaerak zerrendatu zituen:
“preso gaixoak etxean; bizi guzti-
rako kondenak bertan behera utzi;
hiru laurdenak bete dituztenak
aske; sakabanaketarekin bukatu

eta presoak etxera hurreratzea”. 
Herrirako kideak adierazi zue-

nez, “guk geuk soilik eman ditu-

gu aurrerapausoak. Bi estatuek ez
dute bakerik nahi, makurtuarena
ez bada, beldurra diote egoera
baketsuari”. Herriratik ziurtatu
zutenez, “jarrera gotor horren atze-

an ezkutatu nahi duten aldebaka-
rreko aldaketei beldurra eta ahu-
lezia erakusten dute”. Jarrera eta
politika horiek aldatzeko beharra
aldarrikatu zuen Herrirak. 

Manifestazio burua. Bazkarian 200
pertsona izan ziren.

Sustrai Erakuntza fundazioaren
iritziz “jada errealitatea da abia-
dura handiko tren korridore berria
eraikitzeko proiektuaren aldake-
ta”. Sustraik aurreratu duenez,
egungo trenbide bikoitzaren ondo-
an hirugarren trenbide bat jarri-
ko da. Trenbide horrek Europako
zabalera luke eta salgaiak garraia-
tzeko baliatuko litzateke (bidaia-

riendako ere egokia da). Hueskan
eta Gironan hala egin dutela azal-
du du fundazioak. 

Fundaziotik azaldu dutenez,
AHT linea eta ohikoa egoteak
“azpiegituretan gehiago gastatzea
ekarriko luke; errentagarritasu-
nak, gainera, behera eginen luke,
bai eta linea bakoitzaren erabile-
rak ere”. Sustraiko kideek uste

dute proiektuaren bultzatzaileak
horretaz konturatzen ari direla, eta
“neurri batean, orain hasten dira
erabilera anitzeko trenbidearen
aldeko urratsak egiten”. 

AHT Gelditu! Elkarlanak bat
egin du fundazioaren aurreikus-
penarekin. Elkarlanak bere esku-
tan duen informazioaren arabera
“Zaragoza eta Castejon arteko

abiadura handiko zatia ez da egi-
nen; eta Iruñea eta Euskal Y-aren
artekoa ere ez. EAErekin lotura
Gasteiztik eginen litzateke. Beraz,
Zaragoza eta Euskal Y-aren arte-
ko abiadura handiko tarte baka-
rra Castejon eta Campanas arte-
koa litzateke”. Antzeko zerbait
esan zuen aurreko astean Aralar-
NaBaiko Txentxo Jimenezek. 

Foruzaingoak eta
udaltzaingoak
polizia-kudeaketako
tresnak partekatuko
dituzte 
Polizia-intereseko datu-baseak ere
bateratuko dituzte segurtasun
publikoko zerbitzu eraginkor, arin
eta integratua lortzeko

Nafarroako Gobernuak eta Altsasu
Udalak polizia-tresnak partekatzea
adostu dute, eta haiei esker, Foru-
zaingoaren eta Altsasuko udaltzain-
goen larrialdietako kudeaketa bate-
ratua egin ahal izanen da. Akordio
hori arautzen duen lankidetza-
hitzarmena datozen egunetan sina-
tuko dute bi administrazioek.
+www.guaixe.net

Uharte Arakil»

Arbizu/ Etxarri Aranatz»

Arakil»Etxarri Aranatz»

Gobernu
ordezkaritzak
pintada gehiago
borratzeko eskaera
egin du
Apirilaren 11n Espainiako Gober-
nuak Nafarroan duen ordezkaritzak
Nafarroako Gobernuari 7 pintada
kentzeko eskaera egin dio. Haieta-
ko bi Etxarri Aranatzen daude.
Aurretik borratutako mural batean,
herriak ez du barkatuko eta pare-
tak ezabatuz ez da egia estaltzen
diote. Carmen Alba delegatuaren ara-
bera, gainontzeko pintadak Arbizun
daude eta Segi eta ETA erakunde-
ak aipatzen dira. 
Bi erakundeek protokoloa sinatu
zuten eta helburua da “Nafarroako
zenbait udalerritan dauden terro-
rismoa goretsi edo txalotzen duten
pintadak kentzea, udal horietan
pintada horiek garbitzeari uko egi-
ten diotenean”. Hari segituz 10 pin-
taketa ezabatu zituzten Arbizun eta
Etxarrin ilbeltza hasieran. 

Goian, artaldea. Eskubian, Uharte.

Mutua aurrean konzentratuta.

Sustrairen ustez Nafarroako AHT proiektuan aldaketak egin dira

Sunsundeguiko
kaleratuengatik 
Gaur, 20:30ean, Altsasuko Foru
plazatik abiatuta manifestazioa
eginen da 
LABek deituta, Diskriminazio sin-
dikalik ez! Lan egiteko eskubidea!
leloa duen manifestazioa eginen
da gaur. Mobiliziazio horrekin
sindikatuak babesa azaldu nahi
die Sunsundeguitik kaleratuak
izan diren langileei. 
LABetik adierazi dutenez, “Sun-

sundegui ez ixteko erabakia otsai-
lak 28ko greba eta gero hartu zuen
Nafarroako Gobernuak. Ordura
arte Sunsundegui itxita zegoen”.
Sindikatutik ziurtatu dutenez, “ hori
guztia baldintzatu dugulako Sun-
sundeguin aurpegia eman duten
langileak  kaleratuak izan dira.
Ordu estren kontra egoteagatik,
beste eredu bat aldarrikatzeaga-
tik”. LABetik gaineratu dutenez,
“Sakanan ezin delako afiliazio
karnet batekin edo beste batekin
lan egiteko preferentziarik izan”.

Langileen eskubideak
defendatzeko, kalera

LABekoak Altsasun, ELAkoak Bilbon eta UGT eta CCOOkoak Iruñean bildu ziren.

SAKANA

»

»

Alkateen batzordea
preso gaixo larrien
egoerarekin kezkatuta
Gaixotasun larria duten hainbat
presoen herrietako alkateek
batzorde bat osatu dute. Eta han
da Arbizuko alkate Miren Mendi-
nueta. “Xabier Lopez Peñaren eta
Angel Figueroa Fernandezen
heriotzek sortutako egonezin,
kezka eta bidegabekeriak preso
gaixo larrien egoera salatu nahi

dugu”. Gaur egun 15 euskal pre-
so dute gaixotasun larriren bat. 
Alkateek prentsaurrekoan adie-
razi dutenez, “egunero ezintasu-
nez ikusten dugu haien osasun bal-
dintzak gero eta okerragoak dire-
la eta, ondorioz, bizi baldintzak
zailagoak”. Egoera horri buelta
emateko asmoz “beste instituzio-
ekin harremanetan jartzeko asmoa
dute, bilera erronda bati hasiera
emanez “egoera hobetzeko aurre-
rapausoak eman nahian”. 

Mutuen egungo eta etor litekeen
erreformaren salaketa

Herrirak espetxe politika
aldatzeko eragiten segitzea
eskatu du

Ezkurdia Beroizen kontra ariko da
larunbatean. Zabaleta maiatzaren
12an sartuko da lehian

Asteartean aurkeztu zuten, Bil-
bon, 2013ko Buruz Burukoa. Txa-
pelketa oso gaztea izango da, 16 par-
te hartzaileetatik 7k 24 urte baino
gutxiago baitituzte. Hori da bi
ordezkari sakandarren kasua, Jose-
ba Ezkurdia aurrelari arbizuarrak
22 urte baitauzka, Binakako txapel-
dun Jose Javier Zabaletak bezala.
Dena den, printzipioz txapelketa
irabazteko faboritoak beteranoak
dira, egungo txapeldun Aimar Olai-
zola, Irujo, Oinatz Bengoetxea, Ido-

ate eta Xala, ezustekorik ez bada-
go behintzat. Txapelketa ostirale-
an hasiko da, Legazpin, eta finala
ekainaren 16an jokatuko da. 

Zabaleta C adarrean eta Ez-
kurdia D adarrean
Txapelketaren zati handi bat zozke-
ta bidez erabaki zen, eta lau adar
nahiko orekatu suertatu ziren. A
multzoak egungo txapeldun Aimar
Olaizola du buru. Atzean Retegi Bi
du, eta honek Abel Barriolak eta Iker
Arretxeren arteko irabazlearekin

jokatu beharko du lehenago. B mul-
tzoan Idoate dago buru. Atzean Xala
du eta lehenago Gonzalez eta Urru-
tikoetxeak jokatu beharko dute. C
multzoan Oinatz Bengoetxea du
buru eta honek aurretik Jose Javier
Zabaleta du. Etxarrendarrak Asier
Olaizola eta Jaunarenaren arteko
irabazlearekin jokatu beharko du,
maiatzaren 12an. Eta D multzoan
Irujo da buru. Aurretik Albisu du,
eta ataundarrak Beroiz eta Joseba
Ezkurdiaren lehiako irabazlearekin
jokatu beharko du. 

Igandean hasi zen Nafarroako Lau-
ko Sokatira Txapelketa, Etxarri
Aranatzen. Launa tiratzailez osa-
tutako taldeak lehiatu ziren, hiru
kategoriatan: emakumezkoak (260
kg), kadeteak (290 kg) eta gizonez-
koak (320 kg). Ikuskizun polita
eskaini zuten guztira aritu ziren 15
taldeek. Maiatzaren 11n bigarren
jardunaldia jokatuko da, Iruñeko
Takoneran, Sortzen-Ikasbatuazen
festaren barruan, 11:30ean. 

Sakana bigarrena eta Andra
Mari lehena
Emakumezkoetan Sakana Sokati-
ra Taldeko neskak aritu ziren,
Berriozar, Basaburua-Imotz eta
Txantrearekin batera. Nerea Liza-
rragaren aginduetara, ongi mol-

datu zen Sakana, baina Berriozar
izan zen talde onena (4 puntu). 3

puntu lortu zituen Sakanak, 2 pun-
tu Basaburua-Imotzek eta puntu

bakarra Txantreak. 
Kadeteen mailan Andra Mari

ikastolatik sortutako bi talde ari-
tu ziren: Andra Mari eta Beriain,
biak Jexux Senarren esanetara.
Haiekin batera beste hiru talde
lehiatu ziren: Berriozar A, Berrio-
zar B eta Ultzama. Aipatzekoa da
Andra Mari izan zela kadeteen
mailako talde onena, tiraldi guz-
tiak irabazita (5 puntu). Berriozar
A-k 4 puntu lortu zituen, Berrio-
zar B-k eta Ultzamak 2,5 puntu, eta,
azkenik, Beriainek puntu bakarra. 

Gizonezkoen mailan ere lehia
estuak izan ziren. Amaiur A gai-
lendu zen (6 puntu), Berriozar (5
puntu), Basaburua-Imotz (4 puntu),
Kaskailueta (2,5 puntu), Amaiur B
(2,5 puntu) eta Txantrea (puntu 1). 

21. Irurtzungo Pilota
Txapelketa-Lacturale
Irurtzungo Pilota Txapelketak aurre-
ra jarraitzen du. Ostiralean eta larun-
batean partidak jokatuko dira Irur-
tzungo Biaizpe pilotalekuan eta
Etxarrengo Aranburu pilotalekuan.

Sokatira

kirola >>
PILOTA

GRAVN TXAPELKETAKO FINALAK JOKOAN:
GRAVN pilota txapelketako finalak astebu-
ruan jokatuko dira Gasteizen. Jokatuko diren

25 finaletatik Nafarroako federazioko ordez-
kariek 16 final jokatuko dituzte. GRAVN titu-
lua Gipuzkoak eta Nafarroak dute jokoan. 

Ezkurdia eta Zabaleta Buruz Burukora

Nafarroako 4x4 Sokatira Txapelketa

Andra Marik hasiera bikaina eman dio txapelketari
Tiratzaile sakandarrak

Andra Mari (kadeteak, 290 kg). Tiratzaileak: Oihan Karasatorre, Izai Mauleon, Jurgi Kin-
tana, Gari Satrustegi, Adrian Joao eta Asier Estarriaga. 
Beriain (kadeteak, 290 kg). Tiratzaileak: Xabier Basabe, Nahia Nuñez, Janire Cerviño, Andrea
Ansotegi, Mirari Imaz, Oihana Gabirondo eta Garazi Artieda. 
Sakana (emakumeak, 260 kg). Tiratzaileak: Naiara Mundiñano, Arantza Serrano, Jaione
Ganboa, Garazi Retegi eta Nerea. Entrenatzailea: Nerea Lizarraga.

Asteburuko lehiak

Ostiralean, 18:00etan, Etxarre-
nen:
Umeak:
Laso-Azpiroz (Irurtzun) / Perez
-Ibarlozea (Urretxu)
Albeniz-Unanue (Añorga) /
Armendariz – Sarasa (Huarte)
Urruzola –Etxezarreta (Añorga)
/ Amundarain –Iribarria (Zazpi
–iturri)
Otxoa –Altube (Txukun –Lakua)
/ Arribillaga – Alonso (Andoain)
Kimuak:
Gutierrez – Bobadilla (Titin) /
Amezketa – Arzoz (Irurtzun)
Gamboa – Mariñelarena (Alda-
bide) / Albeniz – Oier Izeta (Añor-
ga)
Larunbatean, 10:00etan, Irur-
tzunen:
Haurrak
Contin –Barriola (Ardoi) / Aran-
guren – Zubeldia (Zazpi iturri)
Mendibe –Arribillaga (Ardoi) /
Zubizarreta –Ruiz de Larramen-
di (Lapke)
Olaz –Cordon (Oberena) / Sala-
berria –Mariezkurrena (Erreka)
Kimuak
Zabaltza –Igoa (Ardoi) / Eñaut
Izeta –Urbieta (Añorga)
Oskoz –Cuairan (Oberena) / Etxe-
berria –Alonso (Andoain)
Maiatzaren 9an, ostegunean,
Irutzunen:
Kadeteak (final laurdenak)
Zudaire-Ustarroz (Irurtzun) –
Etxeberria-De la Cruz (Irurtzun)

Buruz Burukoa 

Barriola-Arretxe II (ostiralean
Legazpian. ETB1)
Gonzalez-Urrutikoetxea eta
Beroiz-Ezkurdia (larunbatean,
17:00etan, Labriten. NITRO)
Olaizola I-Jaunarena (igandean,
17:00etan, Eibarren. ETB1)

Ezkurdia vs Beroiz

Ezkurdiak Buruz Burukora sail-
katzeko bi atariko gainditu ditu.
Aritz Lasa eta Merino bidean
uztetik dator arbizuarra, pres-
taketa lana eginda. Printzipioz
Beroiz faboritoa da, baina uste-
kabekoa emateko hautagaien
artean dago arbizuarra. 
“Aurretik bi partida jokatu izana
ona da. Distantziara egokituta
nago baina torneo konplikatua iza-
nen da” adierazi zuen Ezkurdiak
aurkezpenean. Arbizuarrak hitz
gozoak entzun zituen Irujoren
ahotik. “Dagokizun adarra ez zai-
zu inoiz gustatzen; nik Ezkurdia
saihestu nahi nuen, baina hor
daukat” adierazi zuen iberoarrak.
Nolanahi ere, Beroiz arerio oso
gogorra da eta lan asko egin behar-
ko du arbizuarrak 22ra iritsi nahi
badu. Arbizuko aurrelaria ezer opa-
ritzen ez duen Beroiz atzelaria-
ren kontra. Zorte ona opa diogu.

Nazabal aurrera
Urrezko Banakakoan
Armentiako zelaiek Urrezko Bana-
kako Txapelketako kanporaketa
hartu zuten igandean. Hotzari, euria-
ri eta kazkabarrari ere egin behar
izan zieten aurre aizkolariek. 
Floren Nazabalek eta Juanjo Lope-
zek lortu zuten txapelketako final laur-
denetara sailkatzeko txartela. Etxa-
rriarra aurretik joan zen uneoro eta
garaipen erosoa lortu zuen (16:50).
Bigarren postua oso lehiatua izan zen,
Juanjo Lopez eta Sakanako Aizkora
Eskolan trebatu den Arkaitz Jaure-
gi parez pare aritu baitziren. Azke-
nean soilik segundo bateko aldea ate-
ra zion Juanjo Lopezek (19:01) Jau-
regiri (19:02). Senosiain erretiratu egin
zen. Asteazkeneko Lazkaoko kanpo-
raketan Mugertza II.a eta Erasun sail-
katu dira final laurdenetarako. 

Aizkora

Alex Mariñelarena pilotu irur-
tzundarrak (Targobank Motors-
port, Suter motorra) primerako
hasiera eman dio Espainiako Abia-
dura Txapelketari. Txapelketako
lehen proban, Montmelóko Kata-
luniako Zirkuituan, garaipena lor-
tu du 20 urteko pilotu gazteak,
15.000 zaleren aurrean. Astebu-
ruan Jerezen ariko da 20 urteko
irurtzundarra, Munduko Txapel-
ketarako baliagarria den proban. 

Kontentu topatu dugu Alex
Mariñelarena. Irurtzundarrak
sekulako lasterketa egin zuen igan-
dean Montmelón. Espainiako
Abiadura Txapelketako Moto 2
kategorian lehiatu zen irurtzun-
darra, beste 34 piloturekin. Zirkui-
tuari (4,7 km) 17 itzuli eman behar
izan zioten pilotuek. Euripean eta
bustitako zirkuituan ongi molda-
tzen dela erakutsi zuen irurtzun-
darrak. “Taldeak oso lan ona egin
du. Zirkuitu bustian ongi molda-
tu gara, eta nahiz eta aurreko pos-
tuetan eroriko ugari egon, lortu
dudan abantaila ongi gestiona-
tzen jakin dugu eta garaipena lor-
tu. Oso kontentu nago” adierazi

digu Mariñelarenak. 
Moto 2ko lasterketan euriaren

eraginez pilotu askok lurrean buka-
tu zuten eta 6 pilotu erretiratu egin
ziren. 3. itzulian Hafizh Syahrin
lurrera joan zen, eta 4. itzulian
Juan Solorza eta Guillermo Llano.
Ondorioz lehen postuan kokatu
zen Irurtzungo gaztea. Atzetik
Kenny Noyes zuen, eta honek abia-

dura handitu zuenean, Mariñela-
rena estutzeko, hark ere erorikoa
izan zuen. “Hortik aurrera genuen
aldea ongi gestionatzen jakin
genuen. Luze egin zitzaidan proba,
tarte gehienean bakarrik egon nin-
tzelako, baina oso kontentu nago txa-
pelketa garaipen batekin hasi duda-
lako. Honek sekulako morala ema-
ten du eta garrantzitsua da

denboraldia ongi hastea. Irabazte-
ak presionatzen ote duen? Ez, ino-
la ere” adierazi digu. Lasterketako
itzuli azkarrena irurtzundarrak
egin zuen, 9. itzulian (2:09.910). 

Mariñelarena kontziente da
sekulako zortea duela Espainiako
Abiadura Txapelketan bigarren
urtez aritzeagatik. “Iaz akats asko
egin nituen eta hori da erronka,

akats horiek ez errepikatzea. Hori
da dudan presioa, akatsak ez egi-
tea, hobetzea eta aurrean egotea,
Espainiako Txapelketagatik
borrokatzen” dio. Espainiako Txa-
pelketako hurrengo proba maia-
tzaren 26an izango du, Aragoiko
MotorLanden. 

Asteburuan Jerezen
Asteburuan Jerezen lehiatuko da
Alex Mariñelarena, Munduko Txa-
pelketarako baliagarria den pro-
ban, gonbidatu bezala. “Helburua
ikastea da, lasterketa aprobetxa-
tzea esperientzia lortzeko. Iaz lehe-
nengoz aritu nintzen Mundialean
eta argi dago beste mundu bat
dela, horregatik esperientzia pila-
tzea da asmoa” adierazi digu. Noiz-
bait Mundialera salto egiteak ez
dio logurarik kentzen. “Nire lehen-
tasuna Espainiako Txapelketan
aurrean egotea da, bertan lan ona
egitea, zeresana ematea, txapelke-
tan mugitzen diren guztiek zu
hobetzeko jarrerarekin ikus zai-
tzaten. Horrela funtzionatzen du
honek. Jerezen aritzea ongi etorri-
ko zaigu, Munduko Txapelketa
zer den ikusteko, baina Espainia-
koan zentratuta nago. Mundiale-
an aritzea noizbait etorri daiteke,
baina Espainiakoan ongi aritzen
banaiz eta asko ikasten badut”
dio hankak lurrean dituen Alexek. 

Motoziklismoa

Automobilismoa

Mariñelarenaren garaipena Montmelón
Pilotu irurtzundarrak Espainiako Abiadura Txapelketako lehen lasterketa irabazi du. Asteburuan Jerezen lehiatuko da, Munduko Txapelketako proban

Espainiako Abiadura Txapelketa. 1.
Lasterketa, Kataluniako Zirkuitua Moto G2

1. Alejandro Mariñelarena 
(Targobank Motorsport)37:16.516

2. Roman Ramos (Team Stratos)
37:27.263

Aurreko larunbatean Londonetik
atera zen London-Lisboa 2013 Rally
Klasikoa eta aurreikuspenak bete-
tzen badira larunbatean Lisboara
helduko da. HERO elkarteak (His-
toric Endurancce Rallying Orga-
nisation) antolatzen du rallya. 52
auto klasikok hasi zuten abentura
baina asteartean 41ek jarraitzen
zuten aurrera. Larunbatean Lon-
donetik Portsmouthera joan ziren,
igandean Saint Malotik Poitierse-
ra, Frantzian sartuz, astelehenean
Poitiersetik Paura, Euskal Herri-
ra sartuz, eta asteartean Pautik Bur-

gosera. Eta hain zuzen, etapa horre-
tan, Sakanatik pasa ziren, Etxarri
Aranazko Aritzalkon atsedenaldia
eginez, bazkaltzeko. 

Auto ikusgarriak
Horrela, mota guztietako auto kla-
siko ederrak gertutik ikusteko
parada zegoen Aritzalkoko parkin-
gean, 1983 urtea baino lehenago-
ko autoek parte hartzen baitute
aipatu rallyan. Tartean zeuden
1962 urteko Rolls Royce Silver
Cloud bat eta 1973ko Ferrari Dino
246 GTS bat, esaterako. Pilotuek,

gainera, gustura erakutsi zituzten.
Pilotuak britainiarrak, australia-
rrak, alemaniarrak, suitzarrak,
italiarrak, estatubatuarrak, kana-
darrak, mexikarrak eta japonia-
rrak ziren. Ibilbidea egiten ziho-
azela ikuskizun polita eta bitxia
eskaini zuten eta Lisboa helburu,
aurrera egin zuten. Aipatu
moduan, bihar dira iristekoak
Portugalgo hiriburura. 

Talde berria: Targobank Motorsport

2010 urtetik Zaragozan bizi da Alex Mariñelarena eta bertako CNS Motorsport taldearekin dabil. Raul Millan da managerra eta hitz goxo-
ak ditu berarendako. “Hasieratik lagundu nau. Berak du diru-laguntzak eta babesleak lortzeko ardura eta horrek izugarri pozten nau, ni
neure prestaketan murgiltzen naizelako. Targobank bankua da gure babesle nagusia eta Targobank Motorsport izena hartu du gure tal-
deak” azaldu digu. Honda motorra duen Suter motorra erabiltzen du Mariñelarenak. Bera Moto 2 kategorian dabil baina taldeak beste bi
pilotu ditu, Stock Xtrem kategorian ari direnak.   

London-Lisboa Rally Klasikoa Sakanan

Auto klasikoak gertutik ikusteko aukera eskaini zuen rallyko geldialdiak. 

www.heroevents.eu
London-Lisboa 2013 Rally Klasikoari buruz-
ko informazio guztia. 

Argazki digitalak bakarrik onartuko dira eta gutxienez 1.800x1.200 pixel, eta
jpg formatua izatea. Argazkiak Sakanan hartutakoak izan beharko dira.
Argazkilari bakoitzak gehienez argazki bat aurkeztu dezake eta ondoko
datuak jarri beharko dira: egilearen izena-abizenak, telefonoa, e-posta eta
argazkia non hartu den. 
Bierrik Fundazioak beretako gordetzen du jasotako lanak publikatzeko esku-

bidea. Lehiaketa honetako parte-hartzaileak, bidalitako lanaren jabe den
neurrian, lanak erabiltzen, jendaurrean erreproduzitzen eta jakinarazten
uzten dio Bierrik Fundazioari, euskarri inprimatuan, Interneten edo ezagu-
tzen den beste edozein modutan.
Lanak ekainaren 18a baino lehen aurkeztu beharko dira maketazioa@guai-
xe.net helbidean.Argazkiak www.guaixe.net webgunean jarriko dira ikusgai.

Saltokiko Raul Amatriain ez zen
Arbizuko duatloian aritu –Leitza-
ko lasterketan parte hartu zuen eta
proba irabazi– ezta bere taldeki-
de Muller eta horregatik inoiz bai-
no irekiagoa izan zen Arbizuko 17.
Duatloia. Hotz izugarriari eta hai-
zeari aurre eginez, euria tarteka,
proba bukatzearekin nahikoa lana
izan zuten aritu ziren 97 duatle-
tak. Proba Nafarroako Duatloi
Txapelketarako eta Euskal Herri-
ko zirkuiturako baliagarria zen.
Hasieran 8 km egin behar izan
zituzten korrika, gero 32 km txi-
rrindulan, Lizarragako katea igoz,
eta bukaeran 4 km korrikan. Maki-
na bat ikusle bildu ziren Arbizun,

proba gertutik jarraitzeko eta dua-
tletak animatzeko. 

Aldaketak aurrean
Lasterketa oso gorabeheratsua
izan zen eta buruan aldaketa asko
izan ziren. Hasierako korrikako
segmentuan Imanol Larrañaga
(Azkoitiko T.T.) egon zen aurretik,
Francisco Javier Etxarri (UPNA)
gertu zuela. Baina bizikletaren
segmentuan Luis Mari Urizarrek
(Trigoi T.T.) hartu zuen aurrea,
Raul Roda (Hiruki Valle de Egües)
gertu zuelarik. Korrikako azken
segmentuan Raul Rodak erritmoa
gogortu eta Urizar atzean uztea lor-
tu zuen, helmugara bakarrik hel-
duz (1:39:58). 8 segundora sartu zen
Urizar (1:40:06). Francisco Javier
Etxarrik (UPNA) osatu zuen podiu-
ma (1:40:41). Emakumezkoetan
Euskoman taldeko Nerea Etxebe-
rriak ez zuen areriorik izan
(1:58:57), eta 3 minutuko tartea
atera zion KO TT taldeko Nerea
Gambrari (2:02:56). 

Sakandarrei dagokienez Felix
Benjumea izan zen azkarrena, hel-
mugara 10.a iritsita (1:45:28). Urko
Berdud izan zen bigarren sakan-
darra, eta Pitxi Gomez hirugarre-
na. “Oso gogorra izan da, egural-
diagatik. Katea nahiko arriskutsu
zegoen, irristakorra, eta kontuan

ibili behar zen. Kontua da hotza-
rekin ez duzula tenperatura har-
tzen eta akaso hotzagatik hanka-
ko mina izan dezakezula… baina
beno, egindako lanarekin konten-
tu” aipatu zigun, bukaeran, Felix
Benjumeak. Altsasuarrak gaine-
ratu zuenez, Arbizuko proba “oso
polita da, oso ikusgarria”. 

Tamalez, izan zen erorikoren
bat eta 2 parte-hartzaile erretira-
tu egin behar izan ziren. Sari
ematean 600 euro banatu ziren eta
Arbizuko produktuez osatutako
loteak. Probako azken gizonezko
eta emakumezkoek ere loteak
jaso zituzten, parte-hartzea sus-
tatzeko.

Txirrindularitza

DuatloiaFrontenisa

Sakanako Emakumeen VI.

Frontenis Txapelketa

3. jardunaldia jokoan
Larunbatean eta igandean
txapelketako 3. jardunaldia jokatuko
da Olaztin eta Etxarri Aranatzen

Sakanako Emakumeen VI. Fronte-
nis Txapelketan 18 bikote ari dira
lehiatzen, 9 biko lehen mailan eta
beste 9 bigarren mailan. Asteburu
honetan hasierako ligaxkako 3. Jar-
dunaldia jokatuko da Olaztiko pilo-
talekuan eta Etxarri Aranazko pilo-
talekuan. 

Emakumeen Frontenis
Txapelketa. 
3. jardunaldia
2. maila (Olaztin, larunbatean)
15:30ean: Amaiur-Irati / Marta-
Maite 
16:00etan: Uxue-Irati / Izaskun-
Mirentxu
16:30ean: Andrea-Izar / Mai-
der-Leonor
17:00etan: Ane-Uxue / Jone-
Uxune
Atsedena: Maria-Maider
1. maila (Etxarri Aranatzen,
igandean)
11:00etan: Mireia-Elena / Ain-
hoa-Txaro
11:30ean: Leire-Oihane / Kristi-
na-Maialen
12:00etan: Verónica- Maite /
Eider-Laura
12:30ean:Edurne-Vanesa / Yani-
ra-Maite
Atsedena: Ruth-Yolanda

Roda eta Etxeberria
garaile Arbizun
Felix Benjumea lehen sakandarra izan zen

Arbizuko 17. Duatloia. Sakandarrak

Gizonezkoak
1. Raul Roda 1:39:58

10. Felix Benjumea 1:45:28
12. Urko Berdud 1:46:30
16. Fco. Javier Gomez 1:49:24
22. Mikel Berdud 1:51:53
23. Sergio Garcia de Eulate 1:52:04
24. Javier Borrega 1:52:04
25. Juan Luis Maiza 1:52:16
28. Mikel Lakuntza 1:53:21
44. Isidro Asurabarrena 1:58:00
45. Juan Carlos Gomez 1:58:03
64. Jose Ignacio Mikeo 2:06:20

Emakumezkoak
1. Nerea Etxeberria 1:58:57

*Oharra: Sailkapenean ez dago duatleten
jaioterrien daturik. Hortaz, gerta daiteke
sakandarren bat ez agertzea. 

Borrega eta Garcia de Eulate korrikan. Alboan Asurabarrena. 

Euskalteleko lau sakandarrak ariko
dira: Egoi Martinez, Gorka Verdugo,
Pablo Urtasun eta Jorge Azanza.
Movistarreko zuzendari lanean Jose
Luis Arrieta uhartearra ibiliko da

24 ordu eskas geratzen dira 96. Ita-
liako Giroa hasteko. Aurten inoiz
baino sakandarragoa izango da
Giroa, Euskaltel taldean dabiltzan
4 txirrindulari sakandarrak ari-
ko baitira: Egoi Martinez, Gorka
Verdugo, Pablo Urtasun eta Jorge
Azanza. Samuel Sanchez liderra
laguntzea izango da haien lana. 

Orain arte Tourra izaten zen
Samuel Sanchezen helburua, bai-
na aurten asturiarrak Italiko Giro-
an jarri ditu begiak. Helburua eta-
pa garaipenen bat lortzea da, eta,
sailkapen orokorrean ahalik eta
gorenean egotea. “Giroan ezberdin
korritzen dela diote, eta Contado-
rrek eta Puritok esan didate pedal
kolpe ona aurkituz gero, izugarri
disfrutatzen dela. 2005ean aritu
nintzen eta ordutik ez, eta gogo han-
dia dut. Zale italiarrek txirrindu-
laritza nola bizi duten harrigarria
da eta gustatuko litzaidake Giroan
garaipenen bat lortzea. Nire moti-
bazioa izugarria da” adierazi du
Euskalteleko liderrak. Asturiarra
laguntzeko Euskaltel-Euskadik tal-

de sendoa prestatu du. Lau sakan-
darrez gain, Migel Mingez, Ricar-
do Mestre, Ioannis Tamourides eta
Robert Vrecer izango dira Sanche-
zen ezkutariak. 

Bestalde, Movistar Team talde-
ko zuzendari lanean Jose Luis
Arrieta txirrindulari ohi uharte-
arra ariko da, Txente Garcia Acos-
tarekin batera. Talde sendoa dara-
ma Movistarrek ere, Intxausti eta
Cobo buru duena. 

Gogotsu, egun gogorren zain
Sakandarrak gogotsu daude Giro-
rako. Asteazkenean hartu zuten
Italiarako hegaldia. 9 Tourretan
eta 7 Vueltatan aritu eta gero, Egoi
Martinezek Giroan debutatuko

du. Gainontzeko hirurak badaki-
te Giroan aritzea zer den. 

Sakandarrek badakite egun
gogorrak datozela. Maiatzaren
4an hasiko da Giroa eta 26an buka-
tuko da. Esprinteko etapak goi
mendiko etapa ikusgarri eta ede-
rrekin txandakatuko dira. Aipa-
tzekoak dira maiatzaren 19ko eta
20ko etapak, goi mendiko etapa
ikusgarriak, tartean Mortirolo,
Val Martello, San Pellegrino eta
Lavaredo portu mitikoekin. 

Oso garesti dago Frantzisko I aita
santuak bedeinkatu duen maglia
arrosa. Wiggins, Nibali, Evans, Hes-
jedal, Samuel Sanchez… dira fabo-
rito nagusiak. Hasi da ikuskizuna
eta zorte ona sakandarrei.

Igandean, Burunda Txirrindula-
ritza Klubak antolatutako 26.
Burunda Trofeoa jokatu zen Altsa-
sun, kadeteen mailako proba (50
km). Hirukote bat heldu zen hel-
mugara eta esprint estuan Ciclos
Lizarra-Irisarris taldeko Diego
Lopez nagusitu zitzaien (1:26:21)
Erro y Eugui-Scania taldeko Car-
los Ruizi eta Urko Berraderi. 4.
postuan sartu zen Burundako
Quesos Albeniz taldeko Eneko
Aramendia, 1:10era, eta tarteka-
ko helmugetan lehena izan zen.
Aralarreko Irabia Inter Sport tal-
deko Izai Mauleon 10.a izan zen,
1:14ra, Xabier Maiza 11.a, 2:09ra,
eta Gorka Arbizu 12.a, 2:09ra. Que-
sos Albenizeko Josu Gabirondo
19.a sartu zen, Eneko Vilar 25.a,
Asier Juanez 17.a eta Irabiako
Oier Larunbe 36.a. 

Eneko Aramendia 4.a
26. Burunda Trofeoan

Benjumea  helmugan. Alboan, Urko Berdua bizikletan aldapa gora.

Giroa inoiz baino sakandarragoa

Espainiako Kopa
Rural Kutxarendako
Igandean Rural Kutxa talde sakan-
darreko Migel Angel Benitok iraba-
zi zuen Kantabriako Inguanzo Memo-
riala. Coluer taldeko Airán Fernan-
dezek lortu zuen Espainiako Kopako
lidergoa (568 puntu), Rural Kutxa-
ko Fernando Grijalbari (563 puntu)
lehen postua kenduta. 
Asteazkeneko Legazpiko Santikutz
Klasikoa Espainiako Koparako balia-
garria zen azken proba izan zen.
Horregatik, lehia bizia izan zen.
Nahaspila horretan Lizarteko San-
tiago Ramirez izan zen azkarrena
helmugako esprintean. Rural Kutxa-
ko Fernando Grijalba 5.a izan zen,
denbora berean, eta Airan Fernan-
dez 7.a, 7 segundora. Horrela, Rural
Kutxa talde sakandarrak sekulako
saria lortu zuen: Espainiako Kopa
irabaztea, Fernando Grijalbarekin.
Aipatzekoa da, gainera, Grijalba 23
urtez azpikoa dela. Gainera, Espai-
niako Kopako talde onenaren saria
jaso zuen Rural Kutxak.

»

Azanza, Verdugo eta Urtasun, azken honen garaipena ospatzen. Egoi falta da. 

Trimanek ligako
azken partida etxean
Ohorezko mailako azken jardunaldian
Manacorrek eta Timanek bina berdin-
du zuten. Sailkapen orokorrean Bar-
tzelona da liderra (62 puntu) eta Tri-
man Navarra 5.a da (42 puntu). Irur-
tzungo taldea liga titulua erabakitzeko
play off-etarako sailkatu da. Gaur, osti-
ralean, ligako azken partida jokatuko
du Trimanek Anaitasuna pabilioian,
21:00etan, sailkapenean 9.a den Mar-
fil Santa Coloma taldearen kontra. 

Unzurrunzaga lehen
beteranoa Arratzu-
Urdaibain
174 korrikalarik lortu zuten Arratzu
Urdaibai mendi lasterketa osatzea
(30 km), Ionut Zinka buru zela
(2:36:47). Hotzak, euriak eta kazka-
barrak goitik behera baldintzatu
zuten proba. Ander Unzurrunzaga 27.a
iritsi zen helmugara, probako lehen
beteranoa (3:02:32). Carlos Geren-
diain 71.a izan zen (3:30:06) eta David
Oroz 165.a (4:46:27). 
Bestalde, 563 korrikalari iritsi ziren
Donostia-Hondarribia-Talaia Bidea
mendi lasterketako helmugara (31
km). Jokin Lizeaga izan zen txapel-
duna (2:14:16). Karlos Zelaia 32.a
sailkatu zen (2:34:32) eta Jose Javier
Maiza 42.a (2:37:44). 

Sakanako finala:
Auzomotojorik vs
Piperoxki
Sakanako Areto Futbol Txapelketa-
Iker Kirolak Saria bukaerara heldu
da. Bihar, larunbatarekin, final han-
dia jokatuko dute Auzomotojorik eta
Piperoxki taldeek Altsasuko Zelan-
di kiroldegian. Lehenago 3. eta 4.
postuak erabakitzeko lehian ariko
dira Arezpe eta Ass Apple. 

Areto futbola

Mendi lasterketak

Gimnasia erritmikoa

Elurra eta hotzari aurre eginez, 470
mendizalek parte hartu zuten
Sakanako Ibilaldi Handian

Salda bero-beroa. Hori eskatzen
zieten Iratxo mendi elkarteko kide-
ei Sakanako Ibilaldi Handian bar-
na zituzten hornidura guneetara
iristen ziren mendizaleek. Izan ere,
larunbatean ez zen giro. Mendian
elurra, haizea eta hotza ziren nagu-
si. 540 mendizalek emana zuten ize-
na, aurretik, Sakanako Ibilaldi Han-
dirako eta egunean bertan 159 men-
dizalek eman zuten izena. Etxean
gelditzea erabaki zutenen kopurua
kontuan hartuta, azkenean 470 men-
dizaleek hartu zuten parte mendi
ibilaldi ez lehiakorrean. Egiten
zuen neguko eguraldirako ugari. 

Eguraldi txarrari aurpegi ona
Mendizaleek bi aukera zituzten.
Hiru Baselizak, San Donato, San
Migel eta Trinitatea baselizak bil-
tzen dituena (55,6 km, 3000 m des-
nibela), eta aurten goitik behera
berritu zuten ibilaldi motza, Gaz-
telu-Larrazpil (31,2 km. 1150 m des-
nibela). Mendizale gehienek Hiru
Baselizen aldeko hautua egin zuten. 

Uharte Arakilgo hornidura
gunera heltzen topatu genituen
mendizaleak. “Beriaingo tartea
oso gaizki dago. Elurra dago bai-
na okerrena, akaso, haizea da.
Haizeak gogor astintzen du, hai-
ze-boladak handiak dira hor goian
eta hotz handia egiten du” zioten
salda beroaz barrenak berotzera
hurbiltzen ziren mendizaleak.
Hala ere, gustuko tokian aldapa-

rik ez, eta aurrera jarraitzen zuten
gehienek. “Goizeko 9:30ean iritsi
da lehena, eta fresko-fresko. Harri-
garria da” zioen Uharteko horni-
dura gunean lanean zebilen Blan-
ca Ilundainek. 50 boluntario ari-
tu ziren lanean egunean barna, bi
ibildeetako hornidura guneetan. 

150 mendizalek ibilbide laburra
aukeratu zuten eta asko gustatu
zitzaiela nabarmendu zuten. 

Asteburuan Nafar Kirol Jolasen
Irristaketa Abiadurako finalak
jokatu ziren Txantreako pistan.
Aipatu finalak ekainaren 1ean eta
2an Madrilgo Arganda del Reyn
jokatuko diren Espainiako Txapel-
ketetarako baliogarriak ziren. 

Sakana Irristaketa Taldeko Juli
Acebes monitoreak adierazi duenez,
“probetan maila oso altua egon
zen, eta Sakana klubeko neska-
mutilek oso ongi lan egin zuten”. 

Horrela, haurren mailan, Unai
Villalobosek bi domina ekarri

zituen. Batetik, Unai 2.a izan zen
300 m sprintean, eta, bestetik, 3.a
sailkatu zen 1.500 m linean. 

Bihar Topaketa Urdiainen
Larunbatean, maiatzaren 4an,
17:00etan, Sakanako irristaketa
eskolen toketa izanen da Urdiain-
go pilotalekuan. Olaztiko Sutegi
Irristaketa Taldea, Altsasuko Irris-
taketa Taldea, Urdiaingo Aitziber
Irristaketa taldea eta Etxarriko
Irristaketa Taldeko irristalariak
bilduko dira, erakustaldia egiteko. 

Mendia

Areto futbola

Irristaketa

Hurrengo urtean 25. edizioa izango da eta zerbait berezia antolatu nahi du Iratxok.

Ander Unzurrunzaga.

Unai Villalobosen dominak

www.sakana-mank.com
Sakanako Areto Futbol Txapelketako sail-
kapen osoa ikusgai. 

Sakanako Areto Futbol
Txapelketako finalak 
Maiatzaren 4an, larunbatean,
Altsasuko Zelandi kiroldegian
11:00etan, 3. eta 4. postuak:
Arezpe – Ass Apple
12:00etan, finala: Auzomotojo-
rik – Piperoxki

Salda bero-beroa…Salda bero-beroa…

Altsasuko Zelandi kiroldegiak mai-
la absolutuko Iskiza-Disnaval Gim-
nasia Erritmiko Txapelketa hartu
zuen larunbatean. Sakana-Iskiza
taldeko gimnastez gain, Tolosatik,
Donostiatik, Iruñetik eta Logroño-
tik etorritako puntako gimnastak
aritu ziren lehian. Uztaiarekin,
pilotarekin, mazoekin eta zintare-
kin aritu ziren lanean eta koreo-
grafia ederrak eskaini  zituzten,
zaleen gozamenerako. 

Iskizakoek lan ona egin zuten, 3
domina jasoz. Eider Goikoetxea
kimua lehena izan zen pilotarekin,
eta Eneritz Regil kimua 2.a mazoe-
kin. Gainera, Olaia Granizo, helduen
mailan,3.a izan zen txingolarekin.
Txapelketaz aparte, Iskizako gimnas-
tek eta NKJetan parte hartu duten
gimnastek erakustaldiak egin zituz-
ten, eta lehiaketetan aritzen diren
gimnastek dantza moderno bat. Txapelketan eta erakustaldietan aritu ziren Iskizako kideak.F. Ondarra

Harrobia
badago

3. MAILA
35. jardunaldia 

Pamplona 0 – Lagun Artea 0

Lehen zatian Pamplona izan zen nagusi baina
ez zuen gola sartzea lortu. Bigarren zatian
biak parez pare aritu ziren, baina markagailua
ez zen mugitu. 3. mailari eustea lortu du
Lagun Arteak.

Sailkapena >>
1. Mutilbera  . . . . . . . . . . . . . . . . . . . .74 p

12. Lagun Artea  . . . . . . . . . . . . . . . . .45 p

Asteburuko jardunaldia
Lagun Artea – Txantrea

(Igandean, 17:00etan, Lakuntzan)

ERREGIONAL MAILA. 4. multzoa
29. jardunaldia 

Ultzama 1 – Etxarri Aranatz 3

Beti Kozkor 2 – Altsasu 3

Altsasu 1 – Berriozar 4

Etxarri indartsu hasi zen eta gol bat sartu
zuen Aritzek. Nahiz eta Ultzamak berdindu,
Erdozia eta Unaik gol bana sartu zuten
kontraeraso bikainei esker. Bestetik,
merezitako garaipena lortu zuen Altsasuk
Lekunberrin, asteburuan, baina asteazkenean
galdu egin zuen Berriozarren kontra. 

Sailkapena >>
1. San Juan  . . . . . . . . . . . . . . . . . . . . .70 p
8. Etxarri Aranatz  . . . . . . . . . . . . . . .34 p
9. Altsasu . . . . . . . . . . . . . . . . . . . . . . .30 p

Asteburuko jardunaldia
Etxarri – Beti Kozkor

(Larunbatean Etxarrin)
Altsasu – Amigo (Larunbatean Altsasun)

ELOMENDIKO TXAPELKETA
25. jardunaldia 

Zaldua 1 – Elomendi 2

Apolo 3 – Egiarreta 2

Elomendiko Futbol Txapelketan aritzen diren
bi talde sakandarren arteko derbian, Egiarreta
garaile. 

Sailkapena >>
1. Elomendi . . . . . . . . . . . . . . . . . . . . .35 p
5. Zaldua  . . . . . . . . . . . . . . . . . . . . . . .23 p
7. Egiarreta  . . . . . . . . . . . . . . . . . . . . .22 p

Futbola

»

Asteburuan hasiko
da Izurdiagako
Futbol 8 Txapelketa
Asteburu honetan hasiko da Izur-
diagako Futbol 8 Txapelketa. 8 tal-
dek eman dute izena: Rajatabla, Itxas-
perri-Lacturale, Isotopos, Guanlarraz,
Kiarrotillo, Egiarreta, Gunea-Taber-
na eta La Txu. Txapelketa maiatze-
an eta ekainean jokatuko da, eta fina-
la ekainaren azken erabakiko da. 

1. jardunaldia

Larunbatean
16:00etan: Rajatabla-Itxasperri
18:00etan: Isotopos-Guanlarraz
Igandean
12:00etan: Karrotillo-Egiarreta



Ikastaroak
Birziklatze tailerra. Irakaskuntza artistikoa eta
sormen pentsamendua. Idoia Oses Perezek
zuzendutako tailerra. Maiatzaren 4, 11 eta 25 eta
ekainaren 1a, 10:00etatik-12:00etara (12-15 urte-
koentzat), 12:15etatik-14:15etara (16 urtetik gora-
koentzat). Doan. Tokia Lakuntzako Udala. Izen
ematea 948- 57 60 15.

AESek ikastaro hauek antolatu ditu. “2012ko
lan erreformaren gaineko epaileen doktrina
berria”, zehazteke; “Proiektuak kudeatzeko balia-
bideak”, 30 ordu, maiatzaren 15etik ekainaren 6ra
arte; “Elkarrizketak ingeleraz”, 35 ordu, maiatza-
ren 29tik uztailaren 3ra; “Buruko mapak.
Informazioaren antolaketa optimizatzeko erre-
mintak”, 15 ordu, ekainaren 6tik ekainaren 20ra;
“Nola landu aurkezpen eraginkorrak”, 25 ordu,
ekainaren 7tik ekainaren 21era.

UGTk ikastaro hauek antolatuko ditu.
“Soldadura TIG” maiatzaren 4tik 25ra (Iruñean);
“Excel aurreratua” maiatzaren 6tik 23ra.

FOREM Navarrak eta CCOOek antolatutako
ikastaroak. Informazio gehiago: 948- 13 66 88
eta http://www.foremnavarra.org/cursos/autono-
mico.php

Lehiaketak
Irurtzunen festetako irudi bila. Aurtengo fes-
tak iragarriko dituzten kartelak aukeratzeko 23.
edizio aukeratzeko lehiaketa antolatu du
Irurtzungo Udalak. Epea: maiatzaren 31 baino
lehen. Bi maila izanen dira: 14 urte artekoak eta
helduentzako. Informazio gehiago www.irur-
tzun.es

Iruñeko gazteendako XXIII literatur lehiake-
ta. Iruñeko Udalak antolatuta, Poesia eta
Narrazio laburra. Epea: 2013ko maiatzaren 6ko
14:00ak baino lehen.

“Pedro de Atarrabia” XXIV literatur sarike-
ta. Atarrabiako Udalak antolatuta, idazlanak aur-
kezteko epea 2013ko abuztuaren 16an. 

Oharrak 
Haurraren erritmoak errespetatzen dituen
eskola librea. nahi baduzu, deitu 661- 59 04 20
telefonora.

Euskonews ekonomikoki laguntzeko kanpai-
na. Informazio gehiago:
www.euskonews.com/laguntza
euskonews@euskonews.com, 943- 32 22 94.

Urdiaingo eskolan negutegi. bat behar dugu,
hots egin telefono honetara 948- 46 83 45.

Odol emaileak. Maiatzaren 7an Olaztin, arra-

tsaldez.

Etxarrin galdeketa egiteko.
Autodeterminazioari buruzko herri galdeketa egin
ahal izateko sinadurak biltzen hasi dira.
Interesatuak udaletxetik pasa, astegunetan
10:00etatik 14:00etara.

XVI. Igartza literatura, sorkuntza beka idazle
berrientzat. Beasaingo Udalak, CAF enpresak
eta Elkar argitaletxeak beka hau sortu dute idazle
berrientzat. 6.000 euroko diru-laguntza izango
du. Epea: 2013ko ekainaren 30a. Nora bidali: kul-
tura@beasain.net. Argibideak: Beasaingo
Udaleko kultura eta Euskara saila – Loinazko San
Martin plaza – 20200 Beasain. Telef: 943- 02
80 63, faxa: 943- 02 80 71 eta kultura@bea-
sain.net

Larrezabal denboraren kutxa. Altsasuko Gure
Etxean maiatzaren 7an 17:00-18:30. larreza-
baldk@inigoaritza.com

Nafarroa Oinez. Lagundu nahi bagaituzu, hona-
ko esteka honetan klik egin eta izena eman ezazu.
Eskerrik asko!https://docs.google.com/spreads-
heet/embeddedform?formkey=dEZwZ0ZidlV6R
UVTdHFjMklvR1c4TGc6MQ

3MBk kontu korrontea zabaldu du. Rural
kutxan eta jendeak han egin ditzake ekarpenak
3008 0093 66 2460985811

Pikuxar Mus Txapelketa azkarra. Hilabetearen
azken ostiraletan. Gaueko 22:00etan. Apuntatu
ordu bat lehenago. Partidak 2 txikotara, elimina-
toria. www.blogak.com/irurtzuneuskaraz/piku-
mus-txapelketa-azkarrak. 5 € bikoteko. Saria bi
gazta. 

Zientzia eta teknologiaren XI. Elhuyar
Olinpiada. DBHko 1. eta 2. mailetako ikasleei
zuzenduta dago. Izena emateko epea zabalik
dago. Informazio gehiago Nagore Narbarte,
Marketing saila, 943- 36 30 40 telefonoan,
n.narbarte@elhuyar.com eta www.elyuhar.com
helbideetan.

Auzolana Josefina Arregui klinikan.
Auzolanean parte hartu nahi dutenek 948- 56 38
50 (klinika) edo 689- 03 51 20 (Patxi) telefonoe-
tara hots egin dezatela.

Bazkideak Josefina Arregi klinikarako.
Bazkidea izan nahi duenak urtean 12 € edo nahi
duen kopurua eman dezake. Informazio gehiago:
amigosfosefinaarreguilagunak.blogspot.com eta
amigosjosefinaarreguilagunak@gmail.com

Eskuratu zure beleixeguaixe txartela. 50€ko
kuota urtean eta deskontu eta abantaila parega-
beak betirako. Deitu 948 564 275 eta izena eman
edo bete formularioa gure webgunean www.guai-

xe.net.

Nafarroako Ondarearen Defentsarako
Plataforma laguntzeko. Eliza katolikoak,
Iruñeako eta Tuterako Elizbarrutiaren bidez,
Nafarroako herrietan egiten ari zen ondare publi-
koen inmatrikulazioei aurre egiteko sortu zen.
Egoitza Iruñeko Estafeta kaleko 57. zenbakian
dago. Liburua argitaratu dute, hitzaldiak eman.
Laguntza jasotzeko ondoko kontu korrontea
zabaldu dute Nafarroako Kutxan: 2054/0142 68
9152623199.

Lugorri produktu ekologikoen elkartea eta
denda. Sakanan produktu ekologikoak zuzenean
eskuratzeko gunea da Lugorri, inguruko nekazari
eta abeltzainekin harremanetan jarriz edo horni-
tzaile desberdinei eskatuz. Bertako eta urtaroko
produktu ekologikoen alde egiten du Lugorrik.
Lugorriko partaide egiteko 50 euroko kuota
bakarra eskatzen da. Lugorriko Lakuntzako den-
dan (Mankomunitatearen parean) salgai dagoe-
na: fruta, barazkiak, ogia, ardoa, olioa, gazta,
arroza, pasta, gailetak, txokolatea, haragia, behi
esne eta esne begetalak, eztia, arrautzak, gara-
gardoa, lekaleak, ozpina… Informaziorako: 656
711 130 (Gorka).

Herrialde behartsuak laguntzeko Etxarriko
boluntarioen kanpaina. Haietan premiazkoak
direnak, eta Etxarrin jasotzen direnak: udako
arropa eta oinetakoak; sehaskak; ohe arropa;
esku oihalak; sukaldeko tresneria; idazteko maki-
nak; ordenagailuak; kanpin dendak… Nora era-
man: Etxarriko Eliz korta kalera, gaztetxe ondora,
irratia zegoen tokira, astelehen eta asteazkene-
tan. Harremanetarako: 948 460 804 edo 948
460 875 telefonoak.

Kultur bitartekaritza+ itzulpen zerbitzua
Sakanan. Sakanako Mankomunitateko
Immigrazio Zerbitzuak martxan jarria, etorkinekin
harreman zuzenean ari diren profesionalei, eta
baita etorkin beraiei ere, bai ahozko nola idatzizko
itzulpen zerbitzua eskaintzeko. Eskaintzen dena:
itzulpenak bai frantsesera nola arabierara, eta hiz-
kuntza ezberdinak direla medio, sor daitezkeen
gatazken aurrean bitartekaritza zerbitzua.
9:00etatik 10:30era osasun zentroetan,
11:00etatik 12:30era ikastetxeetan eta 13:00eta-
tik 14:30era gizarte zerbitzuetan. Astelehenetan
Etxarri Aranatzen, astearteetan Irurtzunen eta
ostegunetan Altsasun. Aurretik txanda eskatu
648 07 07 10 edo immigrazioa@sakana-
mank.com posta elektronikoan. 

Gazteendako sexualitate aholkularitza.
Hileko lehen astearteetan, 15:00etatik
17:00etara Altsasuko Intxostiapunta gazte gune-
an (Burunda kaletik sartuta. 948 564 785 telefo-
noa edo gazteria@altsasu.net helbidea). Adina:
12-30 urte. 

Izan zaitez Mintzakide!Euskara ongi dakien bat
ikasten edo trebatzen ari den bizpahiru pertsona-
rekin biltzen da, astean behin, ordu batez. Taldeak
gustuko duena egitea aukeratzen du: kafea hartu,
paseatu… baina beti euskaraz. Informaziorako:
607 624 392 telefonoa,
sakana_mintza@aek.org e-posta edo sakana-
mintza.blogspot.com ataria. 

Euskal Memoria Fundazioak babesleak
behar ditu. Euskal Herriaren memoria berresku-
ratzea helburu duen Euskal Memoria Fundazioak
6000 babesle behar ditu. Informazio guztia:
www.euskalmemoria.com web gunean. 

Udalbiltzako epaiketako gastuetarako
laguntza bila. Udalbiltzako epaiketako gastue-
tarako laguntza eman nahi dutenek Euskadiko
Kutxako 3035 0071 63 0711124600 kontu
korrontean egin ahal dute euren ekarpena. 

Iparraldeko Ikastolak laguntzeko. Bi kontu
zenbaki zabaldu dituzte jendeak dirua emateko:
3035-0059-82-0590731197 (Euskadiko Kutxa)
eta  2101-0045-97-0003310786 (Kutxa).

Etxarriko Konzezio ermita laguntzeko.
Konzezio ermitaren konponketekin jarraitzeko
CANen Zeuk erabaki, Zeuk aukeratu programan
13.391 proiektua aukeratzea eskatu da.

Garraio laguntzarako diru bilketa. Sortzen
Ikasbatuazek eremu erdaldunekoak diren eta
ikasketak D ereduan egiteko beste eskualdeetara
joan behar duten ikasleen garraioa laguntzeko
Euskadiko Kutxan hurrengo kontu zenbakia
zabaldu du: 3035  0058  36  0581182278.  

Emakumeendako doako aholkularitza juridi-
koa. Senarrak ez dizula seme-alaben aldeko
mantenu-pentsioa, tratu txarrak sufritzen ari
bazara, dirurik ez baina dibortziatu nahi duzula,
izatezko bikotearen eta ezkontzearen aldeak…
Emakumearen Bilgunera jo, Altsasuko Gure
Etxean (948 564 823 edo berdintasuna@altsa-
su.net). 

Ezgaituen Elkarteak bazkideak eta lagun-
tzaileak behar ditu. Sakanako Ezgaituen
Elkarteak bazkide kanpaina martxan jarri du.
Horretarako 660 29 96 17 telefonora hots egin
behar da. Bestalde, Sakanako ezgaituek aisia
behar dute. Laguntzailea izan nahi baduzu deitu
649 189 249 (Eladia). Eskerrik asko Sakanako
Ezgaituen Elkartetik. 

GUAIXE eta BELEIXEk zure laguntza behar
dute. Eginzazu GUAIXE eta BELEIXEren alde.
Aukeratu ezazu GUAIXE eta BELEIXEren proiek-
tua ZEUK AUKERATZEN DUZU: ZEUK ERABA-
KITZEN DUZU Nafarroako Kutxako Gizarte ekin-
tzan. PROIEKTU ZENBAKIA: 17003.

Itzulpen zerbitzua. Sakanako
Mankomunitatearen zerbitzua ibarreko udalek eta
mankomunitateek, komertzioek, enpresek eta
elkarteek erabil dezakete urte guztian zehar.
Doakoa da. Itzuli beharrekoak jendaurrean edo
agerian egon behar duen testua izan behar du.
Eskariak mankomunitateko euskara zerbitzura
egin behar dira (948 464 840 edo
itzulpenak@sakana-mank.com) Ez dira bilera edo
aktak itzuliko, ezta Nafarroako Aldizkari
Ofizialean argitaratuko den ezer ere. Gehienez ere
5 orrialdeko dokumentuak itzuliko dira. 

Naziotasun eskubidearen urraketak salatze-
ko telefonoa. Giza Eskubideen Aldarrikapen
Unibertsalean ageri den naziotasun eskubidea
urratzen jarraitzen dute frantziar edo espainiar
izatera behartzen gaituztenean. Gurea ez den
naziotasuna adieraztera behartzen gaituzten
bakoitzean (edozein izapide administratibo edo
ekonomiko egiterakoan, botoa ematerakoan,
etab.) salaketa egiteko telefonoa jarri du
Udalbiltzak: (0033) 559 595 648.

Saharan giza laguntza banatzeko garraio
basea. Hori egiteko Mugarik Gabeko Teknikari
eta Langileen Elkarteak kontu korrontea zabalik
du Rural Kutxan: 3008 0085 86 1463467025

Alkoholikoen lagun eta familiartekoen
laguntza taldea. AL-ANON elkartea alkoholiko-
en lagun eta familiartekoen laguntza taldea da.
Harremanetarako, deitu 639 400 406 telefono-
ra. 

jaiotzak

• Oier Sanchez Encinas, apirilaren
24an Iturmendin.

Ezkontzak

• Alfredo Amillano Garasa eta
Edurne Lazkoz Martinez,
apirilaren 24an, Arbizun.
• Oier Rodriguez Armendariz eta
Leire Lacalle Merino, apirilaren
27an, Olaztin.

Heriotzak

• Asunción Arregi Mendia,
apirilaren 23an Ziordian.
• Josefa Uharte Etxarri, apirilaren
23an Dorraon.
• Fernando Fernandez Cabaleiro,
apirilaren 27an Altsasun.

Informazio hau epaitegietan eta udaletan
jasotzen da

Ralf König

Ez da erraza homosexualitatea-
ren tabua apurtzea, ezta Sakanan
ere. Betidanik entzun izan ditugu
milaka klixe gai honen inguruan
baina badira ere milaka modu
homosexualitatea ulertzeko.
Ralf König komikigile Alemania-
rra oso ezaguna da Europan bere
gizakien arteko harremanen komi-
ki alai eta eroengatik. Bere lan guz-
tietan ez da inoiz falta gizarteari,
konbentzionalismoei eta erlijioei
kritika apur bat.
Betidanik sentitu eta onartu egin
du bera gay dela eta bere giro
homosexuala guztiz deskribatzen
du komikietan, normalean homo-
sexualen arteko promiskuitatea-
ren lepotik, heteroen errepresio
sexualagaz bezainbeste barre egi-
nez. Komikietan ere ez du inoiz
ere ez gizon sendo eta iletsueki-
ko bere grina ezkutatzen.
Donostiako zinemaldian egona da
azken urtean, bere lana eta pertso-
naren inguruan egindako doku-
mental baten aitzakian, eta liburuak
sinatzen ibili omen zen Donostia-
ko liburu denda batean. Hala ere,
nahiz eta zenbaitetan bere lanak peli-
kula bihurtzeko saiakerak egon
diren (“El condón asesino”, “El hom-
bre deseado”, “Like rabbits” edota
Espainiako telebistak egindako
“Lisistrata”) Ralf König inoiz ez da
pozik geratu pelikulekin (oso txa-
rrak dira benetan). Ez dute lortzen
berak komikiekin kontatzen digun
gauza bera ikusleari erakusten.
Bere lanak “La Cupula” argitale-
txeak argitaratu ditu Espainian.
“El hombre deseado”
Walter gizon heteroen terapia-bile-
ra batera gonbidatua izan den

homosexuala da. Bertan bere nes-
karen arreta bereganatzeko bere
buruaz beste egiten saiatu den gizon
xarmangarria aurkitzen du eta
hortik aurrera Walter gizona bere-
ganatzen saiatzen da.
Prototipo
Jainkoak Adan sortu egin du bai-
na “Luci” sugeari aholkua eskatzen
dio etengabe, egiteke dituen zen-
bait egokitze direla eta. Gizakia-
ren burmuina gehiegi programa-
tuz gero, bere sortzailea duda
mudan jarriko duen beldur da, batez
ere. Erlijio katolikoaren inguruan
egindako Trilogiaren lehenengo
liburua dugu eta hiruretatik barre-
garriena. Kolorez egindako komi-
ka, kreazionismoa, sexualitatea
edota filosofia umore askorekin
jorratzen ditu.
Arquetipo
Noek Jainkoari mundua akatze-
ko eskatzen dio. Sodoma eta Gomo-
rra perbertsioz beteriko hiri ziki-
nak dira eta horregatik Noek asko-
tan bere burua hiri horietara joatera
behartzen du, hori bera ziurtatze-
ko ardo batzuk edaten dituen
bitartean. Jainkoak ez dio jaramo-
nik egin nahi eta denbora galtze-
ko itsasontzi handi bat egiteko eska-
tzen dio Noeri eta animalia bakoi-
tzeko bikote bat aurkitu eta bertan
gordetzeko.
Antitipo
Prototipo eta Arquetiporen ondo-
ren, triologia San Pablorekin buka-
tzen da. San Pablo Grezian dabil
Jainkoaren hitza zabalduz, nahiz
eta kasualitatez Grezian Dionisio-
ren ohorez eginiko festak eta filo-
sofoen kongresu bat momentu
berean gertatu.
FUNZEEN fanzinea
http://elfunzeen.blogspot.com/ 

bazterretik

Jose Luis Asensio

Gaur, ostirala, 20:00etan Irurtzungo
kultur etxean

Urte zaharrean, inguru horretan
ezagutu zuten elkar Gironako

Rusó Salak eta Oskar Estanga gain-
tzarrak. Azkena lehenaren ahotsa-
rekin liluratuta gelditu eta inguruan
elkarrekin kantaldi batzuk egitea
otu zitzaion Estangari; baita Salak
onartu ere. Hala sortu da gaurko
emanaldia eta biharko Lekunberri-
koa eta Aldazkoa. 

Gitarra lagun Estangak ema-
nen ditu aurreneko kantuak, eus-
karaz. Ondoren Salak hartuko du
txanda, gitarra lagun katalanez eta

gaztelaniaz kantatzeko. Akaberan
biak batera ariko dira eszenatokian.
“Esanahiz betetako doinu lasaiak”
eskainiko dituzte biek ere. “Zerbait
polita eta berezia” eskaini nahi
dutela aurreratu digu Estangak. 

Gitarra lagun, Rusó Sala eta
Oskar Estanga kantuan

Talde arbizuarrak bere
aurreneko diskoa grabatu
du eta aurkezten hasi da

A
spertuta, 2009ko uda
luze zihoakien gazte
arbizuar batzuei. Eta
musika taldea sortzea

erabaki zuten. Euskal Herriko
punk-rock doinuak, eta gehiago,
ezagutzen zituzten ordurako. Joa-
nesek bazekien baterian. Sikok
baxua hartu zuen, Txokok gitarra,
Anderrek gitarra eta Asierrek
ahotsa. Sekula talde batean jo
gabea bazen ere, Joanes zen aurre-
tik bateria jotzen zekiena, gainon-
tzeko egitekoen banaketa loteria
izan zela argitu dute Alerta Gorri-
ko kideak Beleixe Irratian (FM
107,3. Elkarrizketa gaur 9:30etik,
14:00etatik eta 19:00etatik aurrera
entzuteko aukera izanen da) . 

Langile mugimendua beraiekin
eraman nahi zutelako aukeratu
zuen Alerta Gorria izena boskote
arbizuarrak. Izena kartel batean
ikusi, gustatu eta haiendako har-
tu zuten. Oi! musika entzuten
zuten koadrilan, gustuko zuten
eta taldea sortzerakoan estilo horri
eustea erabaki zuten. 

Taldearen aurreneko kontzer-
tuak Sakanan izan ziren. Ordutik
hona nahiko kontzertu eskaini
dituzte Euskal Herriko hainbat
tokitan.  Haietako bi emanaldie-
tara, aurreko udan eta diskoaren
aurkezpenean, zaleekin batera
joan ziren taldekideak, autobuse-
an. Esperientzia onak izan zirela
aitortu zuten Beleixe Irratian (FM
107,3): “azkenean herrian bezala
egotea da, zure jendearekin”, azal-
du dute 

Estreinako lana
Taldearen izena du haien lehen
grabazio lanak. Etxarri Aranazko
musikarien lokalean grabatu
zuten Xabi Aldaz (Kaotiko) tekni-
kari zutela. Grabazioa luze joan

dela azaldu dute Beleixe Irratian
(FM 107,3): “aurreneko kantua-
ren grabazioa, uda akaberan bi
urte eginen ditu”. Atzetik etorri
ziren beste guztiak, eta duela gutxi
despeditu dute lana. 

Aldaz “maestro” deitu dute
irratian: “kantetan eta jartzeko
aholku onak eman dizkigu. Oso
ongi, gustura”.  Detaileetan lagun-
du ditu etxarriarrak, Alerta
Gorriak, bestela, grabaziora kan-
tuak landuak eraman zituen. 

“Lokaleko lana da kantuak sor-
tzea. Normalean ostiraletan elkar-
tzen gara. Batek ideia bat, oina-
rria eraman, gainontzekoek ekar-
penak egin eta horrela sortzen
ditugu kantuak”. Musika horrela
sortzen segituko dutela ziurtatu
digute. Testuei dagokienez, “buru-
ratzen zaion edozein taldekidere-
na da, baina gehienak Asierrenak
dira”. 

7 kantu
Strret warriors kantuak zabal-
tzen du diskoa, “borrokarako dei
bat”. Oi! musika taldearen estilo-
ari eskainitako kantua da: “kan-
tu batzuei puntu rockanrolleroa-
goa edo hardcoreagoa eman badio-
gu ere, gehien bat taldearen
oinarria koroak eta Oi!  musika
da”. Ostirala “juergak eta, hor
asten da asteburua… lagunei ome-
naldi bat”. Herria abian kantuan
langile mugimenduaren egoeraz
aritzen da Alerta Gorria . Galdu-
ta zaudete abestian “frankismoa-
ren kontra borrokatu zutenei ome-
naldia da”. Nafarroa kantuan
“gure nazioari” abesten dio bos-
koteak. Euskal presoen euskal
herriratzea eskatuz ixten du dis-
koa Alerta Gorriak, Etxera kan-
tuarekin. 

Kontzertuetan 15 bat doinu
eskaintzen ditu Alerta Gorriak,
haienak eta bertsioak ere. Disko-
ra zein kantu eraman ez zaie zai-
la egin taldekideei: “horiek ziren
gehien bat. Lehendik bagenituen.

Aukeratu genituen, hasierako kan-
tuak hasierako gauzak zirelako”.
Hasieran punkiagoak ziren. “Gure
estiloa ezagutzeko garaiko kantak
dira hasierako haiek”. Izan ere,
hasierako Alerta Gorriak pixka-
naka denetarik probatzen hasi
zen. “Kontzertu bateko kantak
izan ziren asko”. Estiloa finkatu
eta gustuko kantuak eraman dituz-
te diskora. Sormen lan berriak
dituzte dagoeneko. 

Lanak harrera ona izan duela
azaldu dute taldekideek. Alerta
Gorriaren diskoa eskuratu nahi
duenak Sakanako eta Euskal
Herriko makina bat tabernatan
opatuko du salgai. 

Jendaurrean
Diskoa grabatu ondoren Joanesek
lanagatik taldea utzi du eta bere
ordez Altsasuko Kaxkalo taldean
aritutako Urtzi Markinez olaztia-
rra sartu da gitarra jotzera. Bes-
te gitarraren, Anderren lagun han-
dia da eta hala egin du txoko bat
talde arbizuarrean. Taldekide
berriarekin zenbait entsegu egi-
nak dituzte eta dagoeneko kantuak
badakizki. 

Martxoaren 27an Iruñeko
Movie aretoan izandako jaialdi
batean aurkeztu zuen Alerta
Gorriak bere grabazioa. Alerta
Gorria Etxarriko euskal festan,
Arrosadian… entzuteko aukera
izanen da. Bazituzten gehiago, bai-
na ikasketak eta taldekide berria
egokitu behar zuenez beste bate-
rako utzi behar izan dituzte.

Alerta Gorria: Oi! Oi! Oi! Oi!



Maiatzaren 8an, asteazkenean,
17:00etan Altsasuko frontoian

Pilota hotsen oihartzuna isil-
du eta musika jabetuko da
Burunda frontoiaz. Aralar-

ko Mikel Donea institutuko DBH-
ko 1., 3. eta 4. mailetako 200 ikas-
lek parte hartuko dute emanal-
dian. Haiekin batera, Iruñeko

Biurdana eta Barañaingo Alaitz
institutuetako ikasleak ere iza-
nen dira, guztien artean 250 musi-
kariko orkestra sortuz. 

Institutuko musika irakasle
Iñigo Aldunate Burguetek azaldu
digutenez, ikasleek urte guztian
ikasitakoa erakutsiko dute ema-
naldi horretan. “Ikasle batzuenda-
ko sekula emanen duten kontzer-

tu bakarra izanen da” esan digu
Aldunatek. Altsasuko emanaldia-
ren ondoren, ikastetxeko 85 ikas-
lek Uharte Iruñean antolatuko
den kontzertu erraldoian izanen
dira, hilaren 13an, 15:00etan. Egi-
tasmoak osasuntsu aurrera jarrai-
tuko duela esan digu irakasleak. 

Lekunberrin
Atakondoako DBHko 1. mailako
26 ikasleek ere parte hartu dute
egitasmoan. DBH 2koak ezin izan
dute, kanpamenduan zeudelako.
Irurtzungo ikasleak apirilaren
26an Lekunberrin izan zen kon-
tzertu erraldoian parte hartu
zuten, etxekoen, Barañaingo Alaitz
eta Iruñeko Biurdana institutuko
ikasle batzuekin batera. 200 bat
ikaslek jo zuten. Kontzertu erral-
doi guztietan egitarau bera erre-
pikatzen da, bost ikastetxeetako
musika irakasleek hala adostuta. 

Bihar ospatuko da Altsasu-
ko Dantzari Txiki eguna.
Etxeko dantzariekin batera

ospakizunean Urretxutik eta Laz-
kaotik etorritako dantzariak iza-
nen dira. Haiek 11:00etarako iri-
tsiko dira. Harrera egin eta gosal-
du ondoren, eguerdian, guztiak ere
kalejiran abiatuko dira musika eta
dantza eskolatik. Bidean hiru gel-
dialdi eginen dituzte: Zumalaka-
rregi plazan, San Juan kalean eta
Foru plazan. Azken horretara
13:00ak pasatxo iritsiko dira eta
guztiek dantzatuko dute, elkarre-
kin Agurra egin ondoren. Dantzal-
dia despedituta guztiak elkarrekin
bazkaltzera joanen dira. 

Iortiako plazan, 17:00etan, hiru

taldeetako dantzariak bildu eta
elkarrekin Agintariarena eta Agu-
rra dantzatuko dituzte. Gero tal-
de bakoitzaren dantza erakustal-
diari hasiera emanez. Erakustal-
dia jai giroan bukatzeko erromeri
dantzak izanen dira. Egitaraua
merenduarekin despedituko dute
dantzari txikiek. 

Egitaraua 
Kanta Egilea
Hit the road jack Ray Charles
Udako egunak Gozategi
Call me baby Carly Rael Jepsen
Azken dantza Pantxoa eta Peio
With or without you U2
Laztana Latzen
Losing my religion REM
Negua joa da ta Zea Mays
Begietara begira Vendetta
500 urte Bizardunak
Altsasuko Zortzikoa Herrikoia

Astelehen eguerdian Altsa-
suko ikastetxeetako Lehen
Hezkuntzako aurreneko 3

mailetako ikasleak Iortia kultur
gunean bilduko dira. Martetarrak
protagonista duten antzezlana iku-
siko dute 6 eta 9 urte bitarteko hau-
rrek. Espazio-ontzian matxura
izan eta Altsasuko musika eskola
ondoan lur hartu behar izan duten
martiztarren istorioa ezagutzeko
aukera izanen dute haurrek. Beha-

rrezko tresneria hondatuta, opa-
tu dituzten “gauza bitxiak” zer
diren jakiteko publikoaren lagun-
tza beharko dute. 

Altsasuko Udal Musika eta Dan-
tza Eskolak antolatutako antzez-
lanaren bidez, ikastetxean ikasi
daitezkeen musika tresnak eta
beren ezaugarriak modu ludiko,
dibertigarri eta parte-hartzaile
baten bidez ezagutaraziko zaiz-
kie haurrei. 

Igandean, 20:00etan Irurtzungo kultur
etxean

Antzerkia ez da ezer publi-
korik gabe. Beraz, baditu-
gu bi ikusle (Miren Tirapu

eta Iñaki Ziarrusta). Bi, bakar
bakarrik. Aktore bat (Ander Lipus)
eszenatokian, amorratuta bi akto-
re soilik daudelako. Antzerkiari,
egoerari dion gorrotoa haizatuko
taulatik. Antzerkiari buruzko sola-
saldiarekin hasi eta publikoari
dagokion lekua eta beste. Baina bi
haiei emanaldiaren ardura hartze-
ko eskatuko die; ez modu xamu-
rrean, arimaren barrunbe ilune-
nak agertzen direlarik, guztia
antzerkia bada ere. 

Antzerkiari buruzko antzer-
kia, harago doana. Ikasleek obra-
ren zati gehiena eserita ematen
dute, ikusle kondizioari dagokien

eran, baina espazio ezberdinetan.
Aktore bat eszenatokian, hainbat
pertsonaia jokatzen, azaltzen. Huts
teatroa Xabier Mendigurenek

1985ean idatzi zuen Publikoari
gorroto obra taularatuko du etzi
“testu honen haragia gordin ser-
bitzeko asmoz”. 

Dantzari txikien ikuskizun
handia Altsasun

Akaso martetarrak ere
zaletuko dira

115
Dantzari horiek parte hartuko
dute bihar ospakizunean. Urre-
txuko 35, Lazkaoko 27 eta Altsa-
suko 53. Azken horien irakas-
lea Iñaki Agirre Larraza da. 

Publikoari gorroto publikoa

Frontoiaren pareko
kontzertu erraldoia

Akaso martetarrak ere
zaletuko dira

G Min: 5 Max: 10 Min: 6 Max: 14 Min: 5 Max: 19 Min: 6 Max: 21 Min: 9 Max: 21 Min: 10 Max: 20 Min: 9 Max: 18

ostirala larunbata igandea astelehena asteartea asteazkena osteguna
: eguraldia : tenperatura>>asteko >>

Max. °C Min. °C euria l/m2

Irurtzun - . . . . . . . . . . -  . . . . . . . . .-
Etxarri A. 23.2 . . . . . . . 0.8 . . . . . .52.7
Altsasu 23.5 . . . . . . . 1.5 . . . . . .63.1
Aralar 16.7. . . . . . . -3.5 . . . . . .55.8
Urbasa 20 . . . . . . . . . 0 . . . . . . . .26.9

euria: 55% euria: 8% euria: 5% euria: 5% euria: 15% euria: 15% euria: 15%

1. Aparejadore ikasketak egin
dituzu. Egun Nerevan
autokarabana alokatzeko
enpresa eta Orleghy
berriztagarriak enpresa sortu
dituzu. Zergatik?
Ekonomia krisiarengatik. Ez ziren
etxebizitzak egiten eta aparejado-
re moduan oso lan gutxi zegoen.
Orduan, zerbait pentsatu behar
zen. Guri autokarabanak betida-
nik gustatu zaizkigu. Ikusi genuen
horrelako zerbait egiteko aukera
zegoela eta lokal txiki bat presta-
tu genuen. 

2. Nola sortu zen ideia?
Guk autokarabana bat geneukan
eta pentsatu genuen honetaz bizi-
tzea. Inbertitu genuen eta beste
bi autokarabana erosi genituen,
hauek alokateko. Gu betidanik
uztailean Tourrera joan gara eta
beti ikusten genuen Tourrera joa-
teko autokarabanak otsailean edo
urtarrilean hartu behar zirela.
Sumatu genuen ez zeudela auto-
karabana asko alokatzeko. Hasie-
ran zalantzak dituzu: ongi edo
gaizki aterako den. Baina beno,
lehenengo urtean ongi atera zen,
ikusiko dugu zer moduz aurten. 

3. Beste enpresa bat sortu duzu.
Zertan datza Orleghy?
Orleghyn energia berriztagarrie-
kin lan egiten dugu. Gaur egun iku-
si dugu Sakanan eta inguruan era-
biltzen diren energiak ez direla
berriztagarriak eta, gainera, asko
garestitu direla. Beste energia
moduak badaude, geotermia, bio-
masa, eta abar. Askoz ere merke-
agoak dira eta oso erabilgarriak.
Ideia horri buruari bueltak ema-
ten enpresa sortzea pentsatu
genuen: biomasa saltzen dugu, gal-

darak, geotermiako makinak…
eta horretan galbitza. 

4. Zer falta den begiratu duzue
eta horri erantzuna eman diozue.
Bai, azkenean oso zaila da zerbait
berria asmatzea; denetarik dau-
kagu. Orduan, edo dagoena hobe-
tzen duzu edo zerbait merkeago
eskaintzen duzu.

5. Zein tresna erabili dituzu
proiektuak martxan jartzeko?
Sektorean esperientzia geneukan.
Cerdena Garalurren bitartez ere
laguntza izan dugu. Baina zaila da;
adibidez, autokarabanak dirula-
guntzetan ez dira sartzen, baka-
rrik lokalak sartzen dira.

6. Inbertsioa handia da, beraz.
Beti zaila da, hasieran beldurra
duzu. Inbertsio handia da eta ez
dakizu nola aterako den. 

7. Zeintzuk dira zure kabuz lan
egitearen alde onak? Eta txarrak?
Alde ona da ez diodala inori kontu-
rik eman behar. Ni naizela nire
burua. Eta alde txarra ez baduzu ezer
egiten, ez duzula ezer kobratzen. 

8. Zein izan da momenturik
zailena? Eta politena?
Zailena, dena martxan jartzen duzu-
nean eta inbertsioa egin behar
duzunean. Eta politena denboral-
dia bukatzen denean eta dena ongi
atera dela ikusten duzunean. Aurre-
ra egiteko modu bat dela ikusten
duzuenean eta, gainera, gustatzen

zaizuna egiten ari zarenean.

9. Zergatik erabaki zenuen zure
kabuz lan egitea?
Nire aitak beti bere kabuz lan egin
du. Azkenean nik egin dudana da
sektorez aldatu. 

10. Lehen zertan egiten zenuen
lan?
Aparejadore moduan. Lan asko
zegoen eta ez nuen etorkizunean
pentsatzen. Ikasi duzunaz lan egi-
ten duzu. Baina dena gaizki jar-
tzen denean, orduantxe  pentsatu
behar duzu. Aparejadore ikaske-
tak egin nituenean 18 urte nituen
eta oso gauza gutxi pentsatzen
nituen. Energiaren inguruko gau-
zak betidanik gustatu zaizkit  eta
baita autokarabanak ere. Autoka-
rabanak hobbie bat ziren eta bio-
masako galdarak kezka zen. 

11. Zaletasunak profesionalki
jorratzea, beraz, irtenbidea izan
daiteke?
Bai. Bakoitzak bilatu behar du
hori. Egiten dakizunari buelta
eman. Nire kasua izan da, baina
zortea ere izan behar duzu. Zale-
tasunaren arabera da. Energia
berriztagarriekin, adibidez, petro-
lioa oso garestia da, baita energia
elektrikoa ere. Orduan biomasa-
rekin lana sortu daiteke. Sakanan
adibidez baso asko dago eta hori
garbitu behar da. Irtenbidea izan
daiteke, baina Sakanako herri guz-
tiak ados jarri behar dira, etxee-
tan ere... 

>>11
galdera

Iban Azanza
Nerevan eta Orleghy 

Testua: Erkuden Ruiz Barroso

